
ДАВЛАТ ДАСТУРИ — АМАЛДА

Ёш авлод – янги тамаддун ва Ўзбекистоннинг энг катта 
бойлиги, келажак ва истиқболимиз пойдевори. Бугун ёшлар 
салоҳиятини ошириш, таълим-тарбияси учун муносиб шарт-
шароит яратиш борасида тизимли ишлар амалга оширилмоқда. 
Зеро, улуғ маърифатпарвар, атоқли адиб ва педагог Абдулла 
Авлонийнинг “Тарбия биз учун ё ҳаёт – ё мамот, ё нажот –  
ё ҳалокат, ё саодат – ё фалокат масаласидир”, деган сўзлари 
айни дамда ҳам долзарбдир.

МАМЛАКАТ 
ТАРА¯¯ИЁТИНИНГ ªЗАГИ

МАКТАБГАЧА ТАЪЛИМ

ИСЛО²ОТЛАР САМАРАСИ ХАЛ¯НИ РОЗИ 
¯ИЛИШДА АКС ЭТАДИ

ПРЕЗИДЕНТ ТАШРИФИДАН СЎНГ

Мамлакатимизда мактабгача 
таълим тизимини 
ривожлантириш, боғчаларга 
болаларни тўлиқ қамраб 
олиш учун зарур шароит 
яратишга алоҳида эътибор 
қаратилмоқда. Давлатимиз 
раҳбарининг 2016 йил 29 
декабрдаги “2017–2021 йилларда 
мактабгача таълим тизимини 
янада такомиллаштириш чора-
тадбирлари тўғрисида”ги қарори 
бу борадаги хайрли ишларнинг 
дебочаси бўлди. Айниқса, 2017 
йилда Мактабгача таълим 
вазирлиги ташкил этилгани 
соҳада туб бурилиш ясади.

Айни пайтда юртимизда 3-7 ёшдаги 
жами 2 миллион 859 мингдан зиёд бола 
яшайди. Уларнинг 1 миллион 997 минг-
дан ортиғи боғчаларда таълим-тарбия 
олмоқда. Ваҳоланки, 2017 йилда бу кўр-
саткич бор-йўғи 708 247 нафар эди.

“Ақлвой” — барча учун тенг 
таълим

Ўтган беш йилда болаларни мак-
табгача таълимга қамров кўлами икки 
баробар оширилганида юртимизнинг 
кўплаб ҳудудига қайта жиҳозланган ав-
тобуслар етказилиб, “Ақлвой” мобиль 
мактабгача таълим гуруҳлари шакллан-
тирилгани муҳим аҳамият касб этди. 
Ўз навбатида, мактабгача таълимнинг 
ушбу муқобил инновацион шакли ўқув-
тарбия хизматлари сифати ва самара-
дорлигини ошириш имконини берди. 

“Ақлвой” мобиль болалар боғчаси на-
фақат кичкинтойлар, балки ота-оналар 
ҳамда жамоатчилик учун катта янгилик 
бўлди. У фойдали ва қизиқарли тарбия 
тизими бўлиш билан бирга, иқтисодий 
самарали экани ҳам ўз исботини топди.

Қамров кўрсаткичи паст 142 та ма-
ҳалла фуқаролар йиғинида 7 мингга 
яқин ўғил-қизни қамраб оладиган, қай-
та жиҳозланган 65 та автобус негизида 
387 та мобиль гуруҳ шакллантирилди. 
Бу лойиҳа орқали шаҳар ва қишлоқда 
яшовчи болаларнинг тенг савияда таъ-
лим-тарбия олиши назарда тутилган. 
Шу боис, лойиҳа доирасида мобиль гу-
руҳларга замонавий фикрлайдиган, бо-
лалар билан дўстона муносабат ўрната 
оладиган, тажрибали, энг яхши педагог-
лар жалб қилинди.

Давлатимиз раҳбари, аввало, сўнг-
ги кунларда кузатилган энергия таъ-
минотидаги муаммоларга тўхталди. 
Охирги олти йилда 5 минг мегаватт-
дан ортиқ янги электр қуввати яратил-
гани қайд этилди. Қиёс учун: аввалги 
25 йилда 3,5 минг мегаватт қувватлар 
ишга тушган.

Шунингдек, 45 минг километр 
электр тармоғи ва 13 мингдан ортиқ 
трансформатор янгиланган. Бу ҳам ав-
валги йилларга нисбатан 3-4 баравар 
кўп. Суюлтирилган газ ва кўмир ишлаб 
чиқариш ҳажми эса 1,5 баравар ошган.

Лекин бир ҳафта бўлган совуқда 
энергетика соҳаси масъуллари, ҳо-
кимлар ва сектор раҳбарлари қуйи ти-
зимда ишни ташкил этмагани кўриниб 
қолди. Халқ шундай қийналган вазият-
да ҳам электр ва табиий газ тармоқ-
ларида ўғирликлар бўлаётгани кескин 
танқид қилинди.

Йиғилишда бундай камчиликларга 
йўл қўйган мутасаддиларга интизомий 
чоралар кўрилди.

— Энергия таъминотидаги бугунги 
вазият тармоқ ва ҳудуд раҳбарлари 
учун катта сабоқ бўлиши лозим. Соҳа 
корхоналари тизимли ишлаши керак. 
Биронта маҳаллада одамлар норо-
зи бўлмаслиги зарур, — деди Шавкат 
Мирзиёев.

Бош вазирнинг биринчи ўринбосари 
бошчилигида энергетика тизими раҳ-
барлари икки ой фавқулодда тартибда 
ишлаши белгиланди. Вилоят ҳокимла-
рига иссиқлик таъминоти корхонала-
рига бориб, аҳолига хизмат сифатини 
яхшилаш, энергия сарфи ва йўқотиш-
ларни камайтириш вазифаси қўйилди.

Йиғилишда аҳолини даромадли 
меҳнат билан банд қилиш масалалари 
муҳокама қилинди.

Қайд этилганидек, йил бошидан 
буён тадбиркорлик, саноат, қишлоқ 
хўжалиги, хизмат кўрсатиш каби со-
ҳаларда 2 миллион аҳолининг доимий 
бандлиги таъминланди. Шунингдек, 
4 миллиондан зиёд аҳоли мавсумий 
меҳнат орқали даромадли бўлди.

Ҳудудларда корхоналар 85 мингтага 
кўпайиб, уларнинг сони 550 мингтага 
етди. Бунинг ҳисобига, 2022 йилда да-
ромад солиғи тўлаётган расмий банд 
бўлганлар сони 400 мингтага ошиб,  
5 миллион 100 мингтани ташкил этди.

Саноат соҳасида 3 минг 500 та ло-
йиҳа бажарилиб, 160 мингта доимий 
иш ўрни яратилди. Маҳаллалардаги 
35 мингта кичик лойиҳа доирасида 175 
минг, қурилиш соҳасида 135 минг киши 
даромад манбаига эга бўлди.

79 та фаолият тури бўйича ўзини 
ўзи банд қилиш имконияти яратилга-
ни натижасида бу йил 914 минг нафар 
фуқаро рўйхатдан ўтди. Уларнинг сони 
2 миллионга яқинлашди.

Йиғилишда соҳадаги камчиликлар 
ҳам таҳлил қилинди. Хусусан, бу йил 
доимий бандлар сони Китоб, Косон, 
Мирзаобод, Нарпай, Нишон, Фурқат 
туманларида камайган. Хусусий сек-
торда фаолият кўрсатаётган 232 минг-
та корхонада ишчилар сони бор-йўғи 
1 нафарни ташкил қилади. Саноат 
ишлаб чиқариш ҳажми 15 та туманда 
пасайган. Аҳолига тарқатиш учун бел-
гиланган 100 минг гектар ернинг 4 минг 
гектарида экин экилмаган.

Булардан келиб чиқиб, ҳокимларга 
қатор топшириқлар берилди.

Келгуси йилги вазифалар муҳока-
ма қилинар экан, давлатимиз раҳбари 
тўртта асосий йўналишни кўрсатиб 
ўтди.

Биринчи йўналиш — пахта ва ғал-
ладан бўшаган 100 минг гектарни аҳо-
лига бўлиб бериш. Бу орқали 600 минг 
аҳолини доимий иш ва 900 минг киши-
ни мавсумий даромад билан таъмин-
лаш мумкин.

Қишлоқ хўжалиги маҳсулотларини 
сақлаш, саралаш ва қайта ишлаш бў-
йича 600 дан зиёд лойиҳа амалга оши-
рилади. Халқаро молия ташкилотла-
ридан жалб қилинадиган 400 миллион 
доллар ҳам кўпроқ иш ўрни яратади-
ган лойиҳаларга йўналтирилади.

Пилла етиштирувчиларнинг ман-
фаатдорлигини ошириш мақсадида 

бу соҳа ҳам эркинлаштирилади. Энди 
пилла аҳолидан жаҳон биржаларидан 
кам бўлмаган нархда харид қилинади. 
Бу камида 500 минг аҳолини банд қи-
либ, даромадини 2-3 баравар ошириш 
имконини беради.

Иккинчи йўналиш — тадбиркор-
ликни ривожлантириш. Бунинг учун 
ишсизлик кўп бўлган мингта маҳалла 
учун микро-марказлар ташкил этила-
ди. Ҳудудлардаги 255 та марказий ва 
274 та маҳаллалараро кўчалар сав-
до-хизмат кўчаларига айлантирилади. 
Автомобиль йўллари бўйида 3 минг-
дан ортиқ ер майдонларини аукционга 
чиқариш ҳам сервис соҳасида янги иш 
ўринлари учун катта имконият бўлади.

Шу боис, тадбиркорлик учун бўш ер-
лар ва объектларни савдога чиқариш 
бўйича топшириқ берилди.

Учинчи йўналишда саноат соҳаси-
даги имкониятлар кўрсатиб ўтилди. 
Хусусан, 8 миллиард долларлик 300 та 
йирик лойиҳа, саноат зоналарида 16 
триллион сўмлик 1 минг 300 та лойи-
ҳа натижасида юқори даромадли иш 
ўринлари пайдо бўлади. 536 та норуда 
кон аукцион орқали сотилиб, қурилиш 
материаллари соҳасида янги корхона-
лар ишга туширилади.

Умуман, инвестиция лойиҳалари 
ва маҳаллий саноатда жами 320 минг 
доимий иш ўрни яратиш мумкинлиги 
таъкидланди.

Тўртинчи йўналиш — қурилиш со-
ҳаси. Келгуси йили барча лойиҳалар 
доирасида 90 минг хонадонли уй-жой-
лар барпо этилиши мўлжалланган. 
Президент қурилиш соҳасида ишга 
қабул қилиш бўйича меҳнат шартно-
маларини соддалаштириш зарурли-
гини айтди. Бу норасмий сектордаги 
ишчиларнинг қонуний фаолиятга ўти-
шига йўл очади.

Йиғилиш якунида Бош вазир ўрин-
босарлари, вазирлар ва ҳокимлар бел-
гиланган вазифалар ижросини ташкил 
этиш юзасидан ахборот берди.

ЎзА

А²ОЛИ БАНДЛИГИНИ ТАЪМИНЛАШ 
ЙªНАЛИШЛАРИ БЕЛГИЛАНДИ

БМТ БОШ АССАМБЛЕЯСИ 
ªЗБЕКИСТОН ПРЕЗИДЕНТИНИНГ 
ТАШАББУСИНИ БИР ОВОЗДАН 

¯ªЛЛАБ-¯УВВАТЛАДИ

Президент Шавкат Мирзиёев раислигида 15 декабрь куни ҳудудларда энергия 
таъминотини яхшилаш, аҳоли бандлигини ошириш масалалари бўйича 

видеоселектор йиғилиши ўтказилди.

Резолюцияни қабул қилиш Ўзбекис-
тон Президенти Шавкат Мирзиёев то-
монидан БМТ Бош Ассамблеясининг 
2020 йилдаги 75-сессиясида таклиф 
этилган.

Резолюцияда парламентларнинг 
COVID-19 пандемиясидан инклюзив, 
барқарор ва узоқ муддатли тикланиш-
ни қўллаб-қувватлаш ва ҳеч ким ортда 
қолмаслигини таъминлашда барқарор 
ривожланиш бўйича ҳаракатларни жа-
даллаштириш учун бирлик, бирдамлик 
ва кўп томонлама ҳамкорликка қайта-
дан киришишдаги муҳим роли таъкид-
ланган.

Бош Ассамблея давлатларни БРМ-
ни кузатиш ва кўриб чиқиш жараёнида, 
айниқса, ихтиёрий миллий шарҳларни 
тайёрлашда парламентларни қўллаб-
қувватлаш ва жалб этишга ҳамда улар-
га миллий мулкчилик, жавобгарликни 
таъминлаш ва мустаҳкамлашда ёрдам 
беришга чақиради.

Гендер тенгликни таъминлашга ало-
ҳида эътибор қаратилмоқда, бу эса қо-
нун чиқарувчи органлар ва парламент 

БМТ Бош Ассамблеяси Барқарор ривожланиш мақсадларига (БРМ) 
эришишни жадаллаштиришда парламентларнинг ролини ошириш 

тўғрисидаги резолюцияни бир овоздан маъқуллади.

жараёнида аёлларнинг тўлиқ, тенг ва 
мазмунли иштирокини рағбатлантириш 
орқали БРМга эришиш йўлидаги тарақ-
қиётни жадаллаштиришга қаратилган 
саъй-ҳаракатларнинг марказий эле-
менти бўлиши керак.

2030 йилгача бўлган кун тартибини 
муваффақиятли амалга оширишда ёш-
ларнинг муҳим ўрни ва ҳиссаси эъти-
роф этилиб, парламент жараёнларида 
ёшларнинг тўлиқ, тенг ва мазмунли иш-
тирокини таъминлаш зарур.

Ҳужжатга Марказий Осиёнинг барча 
давлатлари, Австрия, Жазоир, Банг-
ладеш, Баҳрайн, Бельгия, Германия, 
Миср, Испания, Индонезия, Италия, 
Қатар, Хитой, Колумбия, Корея Рес-
публикаси, Малайзия, Нидерландия, 
Норвегия, Покистон, Португалия, Син-
гапур, Финляндия, Франция, Швеция, 
Япония каби дунёнинг барча қитъала-
ридан 80 та мамлакат ҳаммуаллифлик 
қилган.

Резолюция БМТ тузилмалари ва 
бошқа халқаро ташкилотлар томони-
дан илиқ кутиб олинди. Ҳужжат парла-
мент аъзолари учун ўзига хос қўлланма 
бўлиб, уларнинг саъй-ҳаракатини БРМ-
ни жадал амалга оширишга сафарбар 
этиши алоҳида таъкидланди.

Парламентлараро иттифоқ ушбу 
ҳужжатни 2023 йил сентябрь ойида 
БМТ Бош Ассамблеясининг 78-сес-
сияси олий ҳафталиги доирасида бў-
либ ўтадиган БРМ саммитига тайёр-
гарлик кўришдаги муҳим қадам, деб 
ҳисоблайди.

“Дунё” АА

Шундай кунларда шахсан Президентнинг ўзи 
халқнинг турмуш шароитига эътибор қаратиш, ти-
зимдаги муаммолар, хонадонларга кириб вазият 
билан танишиш мақсадида Учтепа туманига таш-
риф буюрди. Одамлар билан суҳбатлашиб, ҳақиқий 
аҳволдан хабардор бўлди. 

Ҳар фаслнинг ўз зийнати, ўз фазилати, 
кўрки ва таровати бор. Бу йилги қиш ўзгача 
келди. Кутилмаганда ёққан қор ҳаётимизга 
изғиринли кунларни бошлаб кирди. 
Ноқулай об-ҳаво шароити турмушимизга 
ҳам ўз таъсирини ўтказмай қолмади. 
Уйларни иситиш, электр таъминотидаги 
узилишлар, аҳолининг катта қисми 
фойдаланадиган жамоат транспорти 
тизимидаги айрим муаммолар ноқулай 
вазиятлар келтириб чиқарди. 

КИЧИК ОДИМЛАР ШАХДАМ 
¯АДАМЛАРГА АЙЛАНАДИ

МАМЛАКАТ 
ТАРА¯¯ИЁТИНИНГ ªЗАГИ

ЯХШИГА ЭЛ ДИЛ ОЧАР 

Президентимизнинг 2022 йил 28 январ-
даги “2022–2026 йилларга мўлжалланган 
Янги Ўзбекистоннинг тараққиёт страте-
гияси тўғрисида”ги фармони билан “Инсон 
қадрини улуғлаш ва фаол маҳалла йили”да 
амалга оширишга оид давлат дастури қабул 
қилинди.

Тараққиёт стратегияси ва давлат дасту-
рида олий таълим билан қамров даража-
сини 50 фоизга етказиш, таълим сифатини 
ошириш, 2026 йилга қадар 10 та салоҳиятли 
олий таълим муассасасини QS ва TНE хал-
қаро рейтингларига киришга мақсадли тай-
ёрлаш ва қарийб 100 минг ўринли талаба-
лар турар жойи барпо этиш каби вазифалар 
белгилаб олинди.

Ҳаракатлар стратегияси даврида олий 
таълим тизимини ислоҳ қилишга оид қа-
тор самарали ишлар қилинди. Хорижий 
мамлакатлар билан қўшма таълим дас-
турлари доирасида 64 та янги касб бў-
йича мутахассислар тайёрлаш йўлга қў-
йилди. Олий таълим муассасалари сони 
2016/2017 ўқув йилида 70 та, 2021/2022 
ўқув йилида эса 154 тани ташкил қилди. 
Бугунги кунда олий ўқув муассасалари 
сони 186 тага етди. Уларнинг 31 таси дун-
ёдаги етакчи университет ва институтлар 
филиалларидир. 

Олий таълим муассасаларида таълим 
олаётган талабалар сони 2016/2017 ўқув 
йилидаги 268,3 минг нафардан 2021/2022 
ўқув йилида 808,4 минг нафарга етди. Ҳозир 
олий ўқув юртларига қабул квотаси 3,5 баро-
бар, олий таълим қамрови эса 9 фоиздан 38 
фоизгача ошган.

Шу билан бирга, тизимда муаммо ва кам-
чиликлар ҳам йўқ эмас, албатта. Хусусан, 
сўнгги 2 йил давомидаги коронавирус пан-
демияси олий таълим соҳасига ҳам салбий 
таъсир кўрсатди, мавжуд камчиликларни 
намоён қилди.

Мазкур муаммо ва камчиликларни бос-
қичма-босқич ҳал этиш борасидаги қатор 
вазифалар Тараққиёт стратегиясида қатъий 

Ҳоким ёрдамчилари дастлаб “халқ ичига кириш”, 
“уларнинг дардига қулоқ солиш”, “ғаму андуҳлари, 
ташвишларига шерик бўлиш” ва “муаммоларни жо-
йида ҳал этиш” тамойиллари асосида маҳалла ҳу-
дудида яшовчи ҳар бир оилани хатловдан ўтказиш 
орқали ишсиз аҳоли рўйхатини шакллантирди. Ўз 
ҳудудларидаги бўш бинолар, фойдаланилмаётган 
объектлар ва ерлар тўғрисидаги маълумотларга 
аниқлик киритди. Уларнинг тавсиялари асосида 
ўша жойлар фойдаланишга берилди, тадбиркор-
лик йўлга қўйилди, қўшимча ишчи ўринлари яра-
тилди.

Бунинг самараси ўлароқ, бири икки бўлмаёт-
ган, топган даромадини ейиш-ичишдан орттира 
олмаётган кишиларнинг давлатга ишончи ортди. 
Маҳаллаларда ҳоким ёрдамчиси кўмаги ва беғараз 
ёрдами туфайли ҳаётда ўз йўлини топиб кетганлар 
сони ортиб бораётгани ҳам бор гап. 

“Маҳаллабай” ишлаш, тадбиркорликни ривож-
лантириш, иш ўринларини яратиш орқали камба-
ғалликни қисқартириш борасида Фарғона вилоя-
тининг Бағдод туманида амалга оширилаётган 
ишларни ўрганиш жараёнида бунга яна бир бор 
амин бўлдик. Ҳаракатлар зое кетмаётгани одам-
ларнинг хурсандлик ва қувонч уфуриб турган сами-
мий сўзлари ва нигоҳларида акс этаётир. 

Ўзига юклатилган вазифани сидқидилдан, виж-
донан бажараётган Фарғона вилояти Бағдод ту-
мани “Боғишамол” МФЙдаги ҳоким ёрдамчиси 
Қобилжон Қўлдошевнинг фаолияти юқоридаги сўз-
ларимизга исбот. 

Қобилжоннинг тавсиясига кўра, МФЙдаги Қўр-
ғонча кўчасида яшовчи туғма ногиронлиги (кар-
соқов) бўлган Ўринбой Олимов ва Мавлуда Жаб-
борова хонадонига субсидия орқали замонавий 
тикув машинаси ажратилган. Бугунги кунда улар 
ўз хонадонида сифатли бош кийимлар тикмоқда. 
Ҳозир мавсум бўлгани сабаб қўллари қўлларига 
тегмайди. 

Улар камтарона ва ҳалол меҳнати орқали  
3 фарзандни катта қилмоқда. Ота-она ногирон 
бўлса-да, фарзандларнинг учаласи ҳам соғлом 
вояга етмоқда. Илгари қўлда саноқли бош кийим 

Навоий вилояти айнан шу ҳудудга 
бириктирилганидан сўнг ўтган вақт да-
вомида бир неча янги ижтимоий объект 
барпо этилди, мавжудлари қайта таъ-
мирланди ва ўзгача қиёфа касб этди. 
Ўтган вақт мобайнида вилоятнинг Учқу-
дуқ, Томди, Конимех, Қизилтепа, Нав-
баҳор, Хатирчи туманларидан масъ-
уллар Чимбойда бўлиб, 10 дан ортиқ 
лойиҳаларни амалга оширишга бош-
қош бўлди. Хусусан, Учқудуқ ва Томди 
туманлари ҳокимлари ўринбосарлари 
4 кун давомида Чимбой туманида бў-
либ, ҳудуднинг Юсупов массивидаги 
1 090 гектар майдонда 5 та лойиҳани 
амалга оширишни белгилаб олди. Шу-
нингдек, Конимех тумани ҳокимлиги то-
монидан Чимбой туманининг Тозажол 
овули Бўзатов бўлимида майда шох-
ли молларни кўпайтириш мақсадида 
300 бошдан 2 та отар ташкил қилин-
ди. Қизилтепа тумани масъуллари эса 
чорвачилик комплекси очиш ишларини 
бошлади.

Яқинда Навоий вилояти ҳокими Нор-
мат Турсунов бошчилигида шаҳар ва 
туман ҳокимлари, ташкилотлар раҳ-
барлари ҳамда тегишли мутасаддилар 
Чимбой туманида бўлиб, бир нечта янги 
ижтимоий объектнинг очилиш маро-
симида иштирок этиб, янги лойиҳалар 
билан танишди. Жумладан, ҳудудда 
замонавий давлат мактабгача таълим 
ташкилоти яна биттага кўпаядиган бўл-
ди. Бунинг учун 4 миллиард сўмдан ор-
тиқ маблағ ажратилиб, қурилиш ишлари 
бошлаб юборилди. 

ДАВЛАТ ДАСТУРИ — АМАЛДА

ОБОД МАНЗИЛЛАР

ИНСОН ҚАДРИ УЧУН 

ЁХУД  “МАҲАЛЛАБАЙ”  ИШЛАШ 
ТИЗИМИ  ЯНГИ  БОСҚИЧДА Анваржон МИРКОМИЛОВ,

“Тараққиёт стратегияси” 
маркази эксперти 

белгиланиб, бугунга қадар тизимли ишлар 
амалга ошириб келинмоқда.

Хусусан, давлат дастури ижросини таъ-
минлаш мақсадида Президентимизнинг 
2022 йил 15 июнда “Давлат олий таълим 
муассасаларига ўқишга қабул қилиш жа-
раёнларини ташкил этиш тўғрисида”ги 
қарори қабул қилинди. Унга кўра, 2022/2023 
ўқув йилидан бошлаб давлат олий таълим 
муассасаларида уларнинг имкониятла-
ридан келиб чиққан ҳолда, бакалавриат 
таълим йўналишлари бўйича масофавий 
таълим шакли жорий этилди. Давлат олий 
таълим муассасалари магистратурасига 
қабул бир йилда икки марта — август ва ян-
варь ойларида ташкил этиладиган бўлди. 
Давлат ОТМлар магистратурасига қўшимча 
қабул параметрлари асосида ўқишга қабул 
қилинган абитуриентларнинг тўлов-конт-
ракт суммаси бир талабага тўғри келади-
ган реал харажатлардан келиб чиқиб, ОТМ 
томонидан мустақил  белгиланиши ҳам-
да 2023/2024 ўқув йилидан бошлаб дав-
лат ОТМларига ўқишга қабул қилишнинг 
 давлат буюртмаси параметрлари фақат 

давлат гранти бўйича тасдиқланиши тарти-
би ўрнатилди. Шунингдек, хорижий талаба-
ларни жалб қилиш мақсадида давлат олий 
таълим муассасаларига чет эл фуқароси 
олий таълим муассасаси томонидан ўтка-
зиладиган суҳбат натижасига кўра ўқишга 
қабул қилиниши қайд этилди.

Қарорнинг эътиборли жиҳатларидан 
бири Оила ва хотин-қизлар давлат қўми-
таси тавсияномасини олган, олий маъ-
лумотга эга бўлмаган хотин-қизлар учун 
2022/2023 ўқув йилидан бошлаб бакалав-
риатнинг кундузги таълим шакли бўйича 
умумий белгиланган давлат гранти асо-
сидаги қабул параметрларига қўшимча 
2000 та давлат гранти ажратилиши бўл-
ди. Бу хотин-қизларнинг олий таълим би-
лан қамровини ошириш, уларнинг давлат 
ва жамиятдаги фаоллигини кучайтириш, 
гендер тенгликни таъминлашга қаратил-
ган ислоҳотларнинг мантиқий давоми-
дир. Бунда олий таълим муассасалари, 
техникум ва коллежлар, сиртқи ва  кечки 

 таълимда ўқиётган хотин-қизларнинг 
контракт пулларини тўлаш учун 7 йилга 
фоизсиз кредит бериш, давлат олий таъ-
лим муассасалари магистратура босқичи-
да ўқиётган барча хотин-қизларнинг конт-
ракт тўловлари тўлиқ давлат бюджетидан 
қоплаб бериш тартиби жорий қилинди. 

Хорижий олий таълим муассасаларига 
бакалавриат учун 50 нафар, магистратура 
учун 10 нафар хотин-қизга ҳар ўқув йили-
да “Эл-юрт умиди” жамғармаси орқали қў-
шимча грантлар ажратилади. Энди ижти-
моий эҳтиёжманд оила вакиллари, етим ёки 
ота-онасининг қарамоғидан маҳрум бўлган 
талаба хотин-қизларнинг таълим контракт-
лари ҳар йили маҳаллий бюджетдан тўлаб 
берилади, докторантура йўналишида хотин-
қизлар учун 300 тадан мақсадли квота аж-
ратилади.

Шунингдек, юқоридаги ҳужжатда талаба-
ларнинг ўқишини давлат олий таълим муас-
сасаларига кўчириш бўйича тартиб-қоида-
лар ҳам белгилаб берилган.

Ўзбекистон Президентининг 2022 йил  
15 июндаги фармойишига мувофиқ, 

2022/2023 ўқув йили учун давлат ОТМга 
ўқишга қабул қилишнинг давлат буюрт-
маси параметрлари умумий квотаси  
121 395 та этиб белгиланди. Жумладан, 
бакалавриатга 110 707 та ва магистрату-
рага 10 688 ўрин ажратилди.

Шу билан бирга, молиявий мустақиллик 
берилган 36 та давлат ОТМнинг тўлов-конт-
ракт бўйича 50 мингдан ортиқ абитуриент 
олиш учун қабул параметри кузатув кенгаш-
лари қарори билан тасдиқланди. Натижада 
жорий ўқув йилида қабул параметри ўтган 
йилдагига нисбатан кескин ошди. Молиявий 
мустақиллик берилган олийгоҳлар томони-
дан магистратурага 2 904 нафар талаба қа-
бул қилинди.

Мухтасар айтганда, Тараққиёт страте-
гияси ва давлат дастуридаги вазифалар 
ижроси босқичма-босқич таъминланмоқда. 
Қарорда белгиланган ҳар бир рақам ортида 
инсон тақдири, ёшларнинг таълим ва тар-
бия олиши учун муносиб шарт-шароит яра-
тиш мақсади турибди.

Одамларни эртага эмас, бугун рози қилиш тамойилига асосланган 
ислоҳотлар тобора жадаллашмоқда. Бу жараёнда маҳаллалардаги ҳоким ёрдамчилари ҳам 

муҳим роль ўйнаётир. 

Ҳабибулла АЗИЗОВ,
Давлат божхона қўмитаси раиси 
маслаҳатчиси, божхона хизмати 
полковниги

тикиб кун кўришган, тикув машинали бўлганлари-
дан кейин эса маҳсулотларининг сифати ва сони 
кескин ошган. Ҳомийлик тариқасида уларга яна 
битта замонавий тикув машинаси берилгани эса 
нур устига нур бўлди. 

Энди Мавлудахон ўзига шогирд ҳам олиб, ёш-
ларга ҳунар ўргатиш ва ишлаб чиқаришни кўпай-
тиришни мақсад қилиб қўйди. Бундан ташқари, жо-
рий йил октябрь ойида экин-тикин учун оилага 0,15 
гектар суғориладиган ер ажратилган. Ерга баҳорги 
картошка экиш режаланиб, картошка уруғи ҳам 
олиб қўйилган. 

Хонадоннинг тўнғичи Мадинахон келажакда сур-
дотаржимон касбини эгаллаб, ота-онасига хизмат 
қилиши ҳамда кар-соқовларни ўқитишга ўзини ба-
ғишлашини билдирди. 

Вилоятнинг Бағдод, Бувайда, Олтиариқ, Риштон 
ва Сўх туманларида ҳоким ёрдамчилари фаолияти 
билан танишиб, Қобилжон каби фидойи ёшлар кўп-
лигига тўлиқ ишонч ҳосил қилдик.

Ҳоким ёрдамчилари фаолияти йўлга қўйили-
ши билан аҳолимиз орасидаги борига шукр қилиб 
яшаётган андишали, юз-хотирли, талай муаммо-
лари бўлса-да, уларни оиласидан ташқарига чиқа-
ришдан тортиниб юрган, аммо қўшимча даромад 
топиш, яшаш шароитини яхшилашга умиди бўлган 
кишилар хонадонбай сўровномалар орқали аниқ-
ланди. 

Ҳоким ёрдамчилари фуқаронинг шароитини бе-
восита унинг хонадонига бориб ўрганади, моддий 
ва маънавий имкониятлари билан жойида таниша-
ди. Бу эса вазият ва масаланинг ечими юзасидан 
ҳаққоний ва тўғри хулоса қилишга замин яратади.

Бугун ҳоким ёрдамчилари кўмаги билан маҳал-
ланинг ўзида тикувчилик, ҳунармандлик, деҳқончи-
лик кооперациялари ташкил этилмоқда. Ишларни 
ташкил қилиш жараёни мунтазам мониторинг қи-
либ борилади. Субсидия орқали тадбиркорликни 
бошлаганларнинг хомашё, айланма маблағга бўл-
ган эҳтиёжи имкон даражасида қондирилмоқда. 

Ҳеч қайси маҳаллада камбағалликка олиб кела-
диган сабаб ёки омил мавжуд эмас. Бироқ аҳоли-
нинг тадбиркорлик, омилкорлик, молиявий имтиёз 
ва кредитлардан фойдаланиш борасидаги ҳуқуқий 
саводхонлиги етишмаётгани яққол кўзга ташлан-
моқда. Қувонарлиси, ана шу бўшлиқни тўлдиришда 
ҳам ҳоким ёрдамчилари камарбаста.

Ҳоким ёрдамчилари ва масъуллар ислоҳот-
ларнинг олдинги сафида экани улар зиммасидаги 
масъулият ва жавобгарлик залварини оширади.

БУГУН ЧИМБОЙДА ²АЁТ БОШ¯АЧА
Қорақалпоғистоннинг Чимбой тумани Навоий 
вилоятидан қарийб 600 километр олисда жойлашган. 
Қачонлардир навоийликларга узоқ туюлган бу манзил 
бугун улар учун қадрдон гўшага айланди. 

— Навоий вилояти туманимизга би-
риктирилгандан сўнг ҳудудда кўплаб 
янгиланишлар гувоҳи бўляпмиз. Тума-
нимизда 22 та фуқаролар йиғини бўлиб, 
навоийлик мутасаддилар хонадонма-хо-
надон юриб, фуқаролар билан мулоқот 
қилди, мавжуд муаммоларни ўрганди. 
Аҳолини қийнаётган масалалар босқич-
ма-босқич ҳал этилаётганидан барча 
мамнун. Ҳар бир ислоҳот инсон қадри 
учун бўлаётганини кўриб, ҳис қилиб ту-
рибмиз, — дейди Чимбой тумани ҳокими 
ўринбосари Гулзар Мамбетниязова.

Бугунги кунда Чимбойда 113 мингдан 
ортиқ аҳоли истиқомат қилади. Ҳудуд 
аҳли учун муносиб шароит яратишга қа-
ратилган эътибор маҳаллаларни обод 
манзилларга айлантириш йўлидаги 
саъй-ҳаракатларда янада бўй кўрсат-
моқда.

 “Кенес” овул фуқаролар йиғинида 
аҳоли, асосан, деҳқончилик ва чорва-
чилик билан шуғулланади. Ҳудуд инф-
ратузилмасини яхшилашга қаратилган 
ишлар самараси ўлароқ,  тадбиркор-
лик субъектлари сони ортиб, янги иш 
ўринлари яратиляпти. Бу ерда Навоий 
вилояти ҳокимлиги ташаббуси билан 
маҳаллий бюджетдан 902 миллион сўм 
ажратилиб, маҳалла учун янги бино қу-
рилди. 

— Зарур жиҳозларга эга замонавий 
маҳалла биноси фойдаланишга топши-
рилиши барчамизни бирдек қувонтир-
ди. Бундан ташқари, янги спорт май-
дончаси, мини футбол стадиони ҳам 
овулимиз ёшлари учун ажойиб туҳфа 

бўлди. Хонадонлардаги мавжуд муам-
молар бартараф этилмоқда. Ҳар бир 
оилага 30 тадан парранда бепул тарқа-
тилди, 5 нафар ёшга ўзини ўзи банд қи-
лиши учун мотокультиваторлар берил-
ди, — дейди “Кенес” овул фуқаролар 
йиғини фаоли Алишер Алланиёзов. 

Навоий вилояти томонидан Чимбой 
туманини ижтимоий-иқтисодий ривож-
лантиришга маҳаллий бюджет маблағ-
лари ҳисобидан жами 19,2 миллиард 
сўм йўналтириш белгиланган бўлиб, 
бугунги кунга қадар 11,7 миллиард сўм 
молиялаштирилди. Тумандаги 7 та иж-
тимоий соҳа объектида қиймати 9,1 
миллиард сўмлик қурилиш-таъмирлаш 
ишлари бажарилди. 

Ҳудудда муҳандислик-коммуникация 
тармоқларини ривожлантириш, уй-жой 
коммунал соҳасидаги муаммоларни 
ижобий ҳал этиш бўйича ҳам қатор иш-
лар қилинди. Хусусан, тумандаги 7 та 
маҳалланинг 20 километр ички йўлида 
4 миллиард 500 миллион сўмлик қури-
лиш-таъмирлаш тўлиқ ниҳоясига етка-
зилиб, 40 мингдан зиёд аҳолига хизмат 
кўрсатадиган йўл инфратузилмаси ях-
шиланди. Ичимлик сув билан таъмин-
лаш даражаси паст бўлган маҳалла ва 
овулларда 470 миллион сўм эвазига қу-
дуқ қазиш ва 6 километр масофага сув 
қувурлари тортиш ишлари тугалланди. 
Бу орқали 32 мингдан ортиқ киши ичим-
лик сув билан таъминланди.

Туман аҳолисининг табиий газ би-
лан таъминланиш даражасини ошириш 
мақсадида Бердақ, “Қоракўл” ва “Темир 
йўл гузари” маҳалла фуқаролар йиғин-
ларига қиймати 224 миллион сўмлик газ 
қувури тортилиб, қарийб 17 минг киши-
нинг табиий газга бўлган талаби қонди-
рилди. Электр энергияси таъминотини 
яхшилаш мақсадида эса қиймати 480 
миллион сўмлик 6 та трансформатор 
ўрнатилди. Натижада 34 мингга яқин 
аҳолини электр энергияси билан узлук-
сиз таъминлашга эришилди. 

Туман аҳолиси спорт билан мун-
тазам шуғулланиши учун сунъий қоп-
ламали 3 та спорт майдончаси қуриб, 
фойдаланишга топширилди. 

Туманда ижтимоий аҳволи оғир 
бўлган беморлар соғлиғини тиклаш 
юзасидан амалий ёрдам кўрсатиш 
мақсадида йил давомида Навоий ви-
лоятидаги даволаш профилактика 
муассасаларининг 40 нафарга яқин 
мутахассиси иштирокида тиббий кўрик-
лар, профилактик тадбирлар ўтказил-
ди. Туғма юрак нуқсони бўлган болалар 
вилоят кўп тармоқли тиббиёт маркази-
да операция қилинди. 

— Ўғлим туғма юрак нуқсони билан 
туғилган. Тез-тез чарчаб, нафас олишга 
қийналарди. Навоийда ўтказилган тиб-
бий кўрикдан сўнг операция қилинди. 
Ҳозир ўғлимнинг соғлиғи анча яхши, 
ижобий томонга ўзгармоқда. Қувончи-
миз чексиз ва навоийлик шифокорлар-
дан миннатдормиз, — дейди чимбойлик 
Улдай Абилаева.

Мураккаб жарроҳлик амалиётлари 
муваффақияти нафақат малакали му-
тахассисларнинг малака оширишига 
қаратилган эътибор самараси, балки 
хориждаги етакчи шифо масканлари 
жарроҳлари билан яқин ҳамкорлик на-
тижаси ҳамдир. 

— Фаолиятимни Навоий вилояти кўп 
тармоқли тиббиёт марказида давом 
эттиряпман. Бу ердаги имкониятлар 
хориждаги нуфузли шифо масканлари-
никидан қолишмайди. Маҳаллий шифо-
корлар билан болалардаги туғма юрак 

нуқсонини даволаяпмиз. Жарроҳлик 
амалиётлари муваффақиятли ўтказил-
ди ва хавотирга ўрин йўқ. Бу болалар 
энди соғлом тенгқурлари сафида, — 
дейди россиялик шифокор Алексей 
Зубрицский.

Чимбой туманидаги Мурувват уйи-
да 255 киши яшайди. Уларнинг са-
ломатлиги, кун тартиби тўғри ташкил 
этилиши 197 нафар малакали мута-
хассис назоратида. Бу маскандагилар 
учун янада қулай шароит яратиш мақ-
садида қўшимча 20 ўринли янги бино 
қурилди. 

— Ушбу бино 1974 йилда қурилган 
бўлиб, 2015 йилда қайта таъмирлан-
ган. Шу вақтгача айрим фуқароларимиз 
учун алоҳида бинога эҳтиёж бор эди. 
Навоийлик мутасаддилар иштирокида 
бу масала қисқа фурсатларда ижобий 
ҳал этилди. Янги бинода барча қулай-
ликлар мавжуд. Энг сўнгги русумдаги 
тиббий жиҳозлар, мебеллар ва койка-
лар бор, — деди Мурувват уйи дирек-
тори ўринбосари Алишер Турғанбоев.

Бу каби эзгу ва хайрли жараёнларда 
Чимбой тумани аҳолиси учун ташкил 
этилган маданий тадбирлар ҳам эъти-
борга молик. Жумладан, чимбойлик 50 
нафар нуроний ва кекса Навоий вилоя-
тидаги зиёратгоҳларга олиб борилди. 
Санъат дастурлари ташкил этилди. 

— Навоий вилоятида қорақалпоқ ма-
данияти ва санъатини намойиш этиш 
имконияти яратилди ва бир неча жойда 
концерт бердик. Бу тадбирлар миллат-
ларимиз ўртасидаги дўстлик ва тотув-
ликни янада мустаҳкамлашга хизмат 
қилмоқда, — дейди Қорақалпоғистон 
Республикасида хизмат кўрсатган ар-
тист Бахтиёр Енсемуратов. 

Ҳа, Чимбой туманининг бугунги қиё-
фаси аввалгидан тубдан фарқ қилади. 
Эътибор ва ғамхўрлик чимбойликларни 
юрт тақдирига дахлдорлик ҳисси билан 
яшашга ундамоқда. 

Ғолиб АБДУСАЛОМОВ,
журналист

Бошланиши 1-бетда

КИЧИК ОДИМЛАР ШАХДАМ 
¯АДАМЛАРГА АЙЛАНАДИ

Иш аввалида лойиҳанинг чекка ҳу-
дудларгача етиб бориб, у ердаги ўғил-
қизларнинг сифатли таълим-тарбия 
олишини таъминлаш, боғчага қамров 
даражасини ошириш ва замон билан 
ҳамнафас тарзда педагогикадаги сўнг-
ги технологиялардан унумли фойда-
ланиш мақсад қилинган эди. Дидактик 
адабиётлар, ишланган фильм ва кўр-
сатувларнинг имкон борича жозибали, 
кичкинтойларга маънавий озуқа бера-
диган шаклда тайёрланиши лойиҳамиз 
мазмунини таъминлади. Ўйлаймизки, 
лойиҳа барчага манзур бўлди. Келгуси-
да бу йўналишда ҳам лойиҳа қамрови-
ни, фаолиятини кенгайтириб, янада кўп 
болани қамраб олиш, боғчаданоқ кич-
кинтойларга сифатли таълим-тарбия 
бериш мақсад қилинган.

“Имкон” — мутлақо янги 
модель

2019 йил апрелда илк маротаба Қо-
рақалпоғистонда таркибида алоҳида 
парваришга муҳтож болалар учун “Им-
кон” реабилитация маркази бўлган их-
тисослаштирилган мактабгача таълим 
ташкилоти очилди. Лойиҳанинг ноёб-
лиги шундаки, у алоҳида парваришга 
муҳтож, ногиронлиги бўлган болалар-
нинг ижтимоий-маданий ривожланиши, 
таълим олиши ва соғломлаштирувчи 
реабилитациясини таъминлайди. Ўтган 
йили Тошкент вилояти Қибрай тумани-
да ҳам “Имкон” реабилитация марка-
зига эга янги давлат кўп тармоқли их-
тисослаштирилган мактабгача таълим 
ташкилоти очилди. Бу мамлакатимиз-
даги иккинчи марказдир.

Тўлақонли реабилитация маркази 
ва 150 ўринли болалар боғчасига эга 
“Имкон” марказлари мактабгача таълим 
тизимидаги мутлақо янги модел. Улар 
фаолияти имконияти чекланган бола-
ларга ҳар томонлама ёрдам беришга 
қаратилган бўлиб, ўқитувчилар ва тиб-
биёт ходимларининг ота-оналар билан 
биргаликда ҳар бир болани ривожлан-
тириш ва реабилитация қилиш режаси-
ни ишлаб чиқиш, уни бир муассаса дои-
расида амалга оширишга кўмаклашади. 
Бу, шубҳасиз, ота-оналар ва фарзанд-
лар учун қўшимча қулайликдир. Чунки 
улар авваллари ҳар томонлама ёрдам 
олиш учун шаҳар ёки туманнинг турли 
ҳудудидаги ҳар хил мутахассисларга 
мурожаат қилиши керак эди.

“Имкон” марказларида 2-7 ёшли ўғил-
қизлар учун (қўйилган ташхисга қараб) 
10 гуруҳдан иборат кўп тармоқли их-
тисослаштирилган мактабгача таълим 
ташкилоти ҳамда 18 ёшгача бўлганлар 
учун реабилитация маскани фаолияти 
йўлга қўйилди. Даволаш тадбирлари ри-
вожланишдаги камчиликларни тузатиш-
га, тиббий реабилитация ва ижтимоий 
мослашувга йўналтирилган. Бунинг учун 
зарур барча тиббий шарт-шароит яра-
тилган. Етакчи хорижий ташкилотлар 
иштирокида махсус тайёргарлик ва ма-
лака оширишдан ўтган тажрибали мута-
хассислар ота-оналар ва фарзандларга 
кўмак бериб келмоқда.

Дунё билан бўйлашиб...

Мактабгача таълим вазирлиги хори-
жий мамлакатлар ва халқаро ташки-
лотлар билан икки томонлама ҳамкор-
ликни мустаҳкамламоқда. Ўтган давр 
мобайнида мамлакатимизда мактабга-
ча таълим тизимини ривожлантиришга 
қаратилган 80 га яқин меморандум ҳам-
да келишув имзолангани бунинг тасди-
ғидир.

Жумладан, тегишли йўналишда Жа-
нубий Корея, Хитой, АҚШ, Россия, Япо-
ния, Сингапур, Туркия, Беларусь каби 
давлатлар ҳамда Жаҳон банки гуруҳи, 
UNICEF, UNESCO, KOICA, JICA, TIKA, 
ЕХҲТ, Саудия тараққиёт жамғармаси, 
“Mercy Corps”, “Россотрудничество” син-
гари кўплаб халқаро молия институтла-
ри ва ташкилотлар билан ҳамкорлик 
йўлга қўйилган. Хусусан, Туркия ҳам-
корлик ва мувофиқлаштириш агентлиги 
(ТIКА) билан биргаликда 2018 йилда 
Самарқанд шаҳридаги 6 та мактабгача 
таълим ташкилоти ва Пайариқ тумани-

МАКТАБГАЧА ТАЪЛИМ

даги биринчи мактабгача таълим таш-
килотини реконструкция қилиш ҳамда 
моддий-техник базасини мустаҳкамлаш 
ишлари бажарилди.

Шунингдек, Мактабгача таълим 
вазирлиги Жаҳон банки билан ҳам-
корликда қиймати 73,8 миллион АҚШ 
долларига тенг бўлган “Кичик ёшдаги 
болаларнинг эрта ривожланишини та-
комиллаштириш” лойиҳасини амалга 
оширмоқда. Бундан мақсад эрта ёшда 
билим олиш имкониятини ва мактабга-
ча таълим муассасаларида ўқитиш си-
фатини оширишга қаратилган.

Корея Республикасининг “Booyoung 
Group” вa “AHA” компаниялари томони-
дан мамлакатимиздаги баъзи боғчалар-
ни жиҳозлаш учун рақамли ўргатувчи 
пианино ва интерактив доскалар шак-
лидаги моддий-техник воситалар тақдим 
этилди. Мамлакатнинг “EDULINK” компа-
нияси билан ҳамкорликда болалар учун 
мактабгача таълим ташкилотлари, пе-
дагоглар ва тарбияланувчиларнинг ота-
оналари учун “S-Board” мобиль таълим 
иловаси ишлаб чиқилди. Шунингдек, Ко-
рея халқаро ҳамкорлик агентлиги томо-
нидан мактабгача таълим соҳасидаги 20 
нафар педагогнинг малакасини ошириш 
бўйича шу йилнинг июнь ойида 2 марта 
ҳафталик курслар ташкил этилди.

Жорий йилнинг январь-сентябрь ой-
ларида мактабгача таълим соҳасига 
хорижий инвестицияларни кенг жалб 
этиш учун халқаро молия институтлари 
билан музокаралар ўтказилди. Хусусан, 
Ислом тараққиёт банки, OPEC фонди 
ва Кувайт араб иқтисодий тараққиёт 
жамғармаси билан умумий қиймати 70 
миллион АҚШ долларига тенг давлат-
хусусий шериклик битимларини молия-
лаштиришга қаратилган лойиҳаларни 
амалга ошириш учун лойиҳаолди ҳуж-
жатлар ишлаб чиқилиб, инвесторлар 
томонидан маъқулланди.

Бундан ташқари, Қорақалпоғистон 
Республикаси ва Сурхондарё вилояти-

да АҚШ дастурларини амалга оширувчи 
“Mercy Corps” халқаро нодавлат ташки-
лоти билан қиймати 21,7 миллион АҚШ 
долларига тенг бўлган “Таълим учун 
озиқ-овқат” лойиҳаси бажарилмоқда.

Мактабгача таълим соҳасини янада 
ривожлантириш ва давлат-хусусий ше-
риклик асосида тизимда нодавлат сек-
тор улушини ошириш мақсадида вазир-
лик томонидан Осиё тараққиёт банки 
билан 100 та МТТ очиш лойиҳаси бўйи-
ча музокаралар ўтказилмоқда.

Ислом тараққиёт банки ва Мактабгача 
таълим вазирлиги ўртасида умумий қий-
мати 50 миллион АҚШ долларига тенг 
бўлган лойиҳани амалга ошириш тўғри-
сида келишувга эришилди. Лойиҳа дои-
расида республиканинг барча ҳудудида 
давлат-хусусий шериклик асосида 200 га 
яқин нодавлат мактабгача таълим таш-
килотини ташкил этиш кўзда тутилган.

Инновацион ёндашув — 
давр талаби

Ўқув-тарбия жараёнида замонавий 
таълим дастурлари, илғор ахборот ва 
педагогика технологияларини жорий 
этиш орқали болаларни интеллектуал, 
маънавий-ахлоқий, жисмоний ривож-
лантириш, мактабга тайёрлаш даража-
сини ошириш катта аҳамиятга эга. Бу 
борада мактабгача таълимни бошқа-
ришнинг ахборот тизими — OpenEMIS 
дастури қулайлик ва сифатли фаолият-
га йўл очди, десак муболаға бўлмайди.

У мактабгача таълим ташкилотла-
ри ҳақида маълумот тўплаш ва уларни 
тақдим қилишга мўлжалланган, ўқитиш 
ва тарбияга оид маълумотларни бош-
қариш тизимидир. Унинг ишга тушири-
лиши болаларнинг мактабгача таълим 
ташкилотига электрон навбат асосида 
шаффофлик билан қабул қилинишини 
таъминлади. Қолаверса, у орқали тар-
бияланувчиларнинг ёши ва жинсини 
ҳисобга олган ҳолда, ҳудудлар ва мак-
табгача таълим ташкилотлари бўйича 
болаларнинг қатнови ва саломатлигини 
онлайн назорат қилиш имконияти пай-
до бўлди. Тизимнинг яна бир афзаллиги 
шундаки, унда онлайн тўлов, МТТ ҳисо-
бини юритиш, ходимлар мониторингини 
олиб бориш мумкин.

Шунингдек, UNICEF билан ҳамкор-
ликда Microsoft тизими асосида яра-
тилган, тармоқ ва офлайн функциялар 
ҳамда имкониятларнинг ўзига хос тўп-

лами мавжуд бўлган Learning Passport 
платформаси ишлаб чиқилди. Бу тизим 
жорий этилишининг ўзига хос сабаби 
бор. Чунки дунё миқёсида кечаётган 
пандемиянинг таълим-тарбия жараёни-
га сезиларли таъсири натижасида он-
лайн ўқув дастурларига эҳтиёж ортди. 
Learning Passport бу борада энг мақбул 
ечим сифатида қатор хориж мамлакат-
ларда амалиётга татбиқ этилди. Ҳаде-
май платформа мамлакатимизда ҳам 
ишга туширилади.

Таълим-тарбия жараёнида фойда-
ланиш учун ўқув-методик материаллар, 
мультимедиали контент ишлаб чиқиш, 
мактабгача таълим тизими ходимлари-
нинг ахборот-коммуникация ва педа-
гогика технологиялари бўйича билим 
ва малакасини ошириш, инновацион 
таълим муҳитини ташкил этиш бора-
сида ҳам қатор ишлар бажарилмоқда. 
Жумладан, ўқитувчилар, таълим соҳаси 
экспертлари, вазирликдаги малакали 
мутахассисларнинг махсус методика-
си бўйича мактабгача ёшдаги болалар 
учун “InnoKids” маърифий мобиль ўйи-
ни ишлаб чиқилди. Ундаги ранг-баранг-
лик ва графиканинг сифати ҳар қандай 
боланинг эътиборини тортиши шубҳа-
сиз. “InnoKids” 2 ёшдан 7 ёшгача бўлган 
ўғил-қизлар учун таълимга оид турли 
қизиқарли маърифий ўйинларни ўз ичи-
га олади.

Жанубий кореялик ҳамкорларимиз 
томонидан беғараз ёрдам тариқасида 
мамлакатимиздаги мактабгача таълим 
ташкилотларига 275 та Albert вa Genibot 
ақлли роботи, жумладан, болаларга 
робототехника ва дастурлаш кўникма-
ларини ўргатишга мўлжалланган 350 та 
ўқув қўлланма тақдим этилди. Мазкур 
роботлар 6 ёшдан катта тарбияланув-
чиларга мўлжалланган. Биринчи бос-
қичда бола тайёр кодлаш карталари 
ёрдамида ўйинчоқни ҳаракатланишга, 
кўзини пирпиратишга, гапиришга маж-
бур қилади. Шу тарзда у код блоклари-
нинг қандай ишлашини тушуниб олади. 
Ёши каттароқ болалар роботни смарт-
фонга улаб, ўз буйруқ ва алгоритмлари-
ни киритиши мумкин.

“Болалик академияси” тегишли хал-
қаро ва маҳаллий ташкилотлар, таъ-
лим соҳасининг илғор мутахассислари 
ҳамкорлигида яратилган қулай ва мос-
лаштирилган рақамли платформадир. 
У узлуксиз таълимни қўллаб-қувват-
лаш, анъанавий ўқитиш тизимларига 
рақамли технологияларни жорий этиш, 
юртимиздаги мактабгача таълим тизи-
ми ходимлари ва мутахассисларига, 
шунингдек, ота-оналар ва боғча ёши-
даги кичкинтойларга кўмаклашишга 
мўлжалланган. Айни пайтда у мазмунан 
такомиллаштирилмоқда.

UNICEF ота-оналар учун 6 ёшгача 
болалар саломатлиги ва ривожлани-

шининг барча жиҳатига доир мутахас-
сислар маслаҳати билан таъминловчи 
Bebbo мобиль иловасини ишга тушир-
ди. Унда эмлаш, тиббий кўрик ва бола 
ҳаётининг бошқа муҳим босқичларини 
қайд этиб бориш мумкин. Мазкур бепул 
илова ота-оналарни боланинг соғлиғи 
ва ривожланиши бўйича озиқланти-
риш, эрта ёшдан ўқитиш ва ўйиннинг 
аҳамияти, сезгир ота-оналик, ҳимоя ва 
хавфсизлик каби кенг кўламли масала-
лар бўйича мутахассислар маслаҳати 
билан таъминлайди.

Келажакка қаратилган 
инвестиция

Давлатимиз раҳбарининг “2017–
2021 йилларда мактабгача таълим 
тизимини янада такомиллаштириш 
чора-тадбирлари тўғрисида”ги қарори 
тизим фаолиятини янги босқичга кў-
тариш, соҳани бугунги кун талаблари 
даражасида модернизациялашга хиз-
мат қилаётир. 2017–2022 йилларда 
1926 та мактабгача таълим ташкило-
тида қурилиш ва реконструкция иш-
лари бажарилди. Ушбу саъй-ҳаракат-
лар натижасида 236 минг 621 ўринли 
боғчалар фойдаланишга шай ҳолда 
топширилди. Кейинчалик қўшимча  
91 минг 448 та янги ўрин очилди.

Президентимизнинг 2021 йил 10 
июндаги “Қамров даражаси паст бўл-
ган туманларда мактабгача таълим 
ташкилотлари тармоғини кенгайтириш 
бўйича қўшимча чора-тадбирлар тўғ-
рисида”ги қарори ижроси доирасида  
50 та мактабгача таълим ташкилоти-
ни қуриш ва бунинг натижасида 7 минг 
500 янги ўрин очиш устида иш олиб 
 борилмоқда.

Шу билан бирга, “Обод қишлоқ” ва 
“Обод маҳалла” дастурлари доираси-
да юртимиз миқёсида 142 та объектда 
қурилиш, реконструкция ва мукаммал 
таъмирлаш ишлари қизғин кетмоқда. 
Натижада 19 минг 135 ўрин очилиши 
кўзда тутилган. Қолаверса, Прези-
дентимизнинг ўтган йил 9 декабрдаги 
“Янги Ўзбекистон” массивларини қуриш 
ва ҳудудларнинг ижтимоий-иқтисодий 
ривожланишини таъминлаш чора-тад-
бирлари тўғрисида”ги фармони ижроси 
доирасида жорий йилда 24 та мактаб-
гача таълим ташкилоти қурилиб, бу ор-
қали 6 минг 420 ўрин очилмоқда.

Бош мезон — сифат

Мактабгача таълим узлуксиз ўқи-
тишнинг бошланғич қисми сифатида 
болада билим олишга иштиёқ уйғотади, 
уни тизимли ўқув жараёнига тайёрлаб 
боради. Илк ва мактабгача ёшдаги бо-
лаларни ривожлантириш бўйича давлат 
талабларига мувофиқ ва халқаро стан-
дартлар асосида ишлаб чиқилган “Илк 
қадам” давлат ўқув дастури шу мақсад 
рўёбига хизмат қилади.

Дастур доирасида ҳар бир мактабга-
ча таълим ташкилотида 5 та ривожла-
ниш маркази ташкил этилиб, болалар 
қуриш ва математика, санъат, илм-фан 
ва табиат, тил ва нутқ, сюжетли-ролли 
ўйинлар каби йўналишларда кўникма 
ҳосил қилмоқда.

UNICEF ва Таълим сифатини назо-
рат қилиш давлат инспекцияси ҳамкор-
лигида ўқув-тарбия жараёни сифатини 
баҳолаш тизими ишлаб чиқилди, асо-
сий мезонлар тасдиқланди. Мактабга-
ча ёшдаги болалар учун бадиий-ўқув 
рангли буклетлар яратиш концепцияси 
ишлаб чиқилгани ҳамда унинг асосида 
китоблар тайёрлангани соҳадаги катта 
қадам бўлди.

Грециянинг “MM-publication” нашриё-
ти билан ҳамкорликда ишлаб чиқилган 
20 минг нусха “Hi Kids! For Uzbekistan” 
тўплами инглиз тилини ўқитиш учун 
мактабгача таълим ташкилотларига 
тақдим этилди. Улардан самарали фой-
даланиш юзасидан халқаро мутахас-
сислар иштирокида семинар-тренинг-
лар ўтказилди.

Жаҳон банкининг болаларнинг бар-
вақт ривожланишига кўмаклашиш ло-
йиҳасини тайёрлаш дастури бўйича 

MELQO барвақт таълим сифати ва 
натижаларини баҳолаш халқаро тизи-
ми воситаларидан фойдаланган ҳолда 
таълим жараёни сифатини баҳолаш 
юзасидан ҳаракатлар режаси тасдиқ-
ланди.

Улар ҳаётимиз мазмуни

Болалар кулгиси бизни ҳамиша қу-
вонтиради. Улар ҳаётимиз мазмунидир. 
Уларнинг табассумига сабабчи бўлиш 
учун барча ўғил-қизларни, жумладан, 
алоҳида таълимга муҳтож болалар эҳ-
тиёжини таъминлаш тизимдаги муҳим 
йўналишлардан.

Шу боис, ривожланишида жисмоний 
ёки руҳий нуқсони бўлган болалар-
ни кўп тармоқли ихтисослаштирилган 
мактабгача таълим ташкилоти ҳамда 
қўшма мактабгача таълим ташкилотла-
рига йўллаш бўйича Тиббий психоло-
гик-педагогик комиссия фаолияти тако-
миллаштирилди. Бугун мамлакатимиз 
бўйича малакали педагог ва тиббий 
мутахассислар билан таъминланган 
14 та ҳудудий тиббий психологик-педа-
гогик комиссия фаолият кўрсатмоқда. 
Шунингдек, болаларни реабилитация 
қилиш ва уларнинг абилитация бўйича 
сифатли хизматлардан фойдаланиши-
ни таъминлаш, жамиятга мослашувини 
ошириш мақсадида янги авлод мактаб-
гача таълим ташкилотлари фаолияти 
ҳам йўлга қўйилмоқда.

Жорий йил ҳолатига кўра, юрти-
мизда ривожланишида жисмоний 
ёки руҳий нуқсони бўлган болаларга 
мўлжалланган кўп тармоқли ихтисос-
лаштирилган мактабгача таълим таш-
килотлари сони 74 тани ташкил этди. 
Яъни 2018 йилнинг шу даврига нисба-
тан 60,6 фоиз камайди.

Алоҳида таълимга муҳтож бола-
ларнинг билим ва тарбия олиши учун 
керакли шарт-шароитлар яратиш, 
уларга сифатли коррекцион-педаго-
гик, реабилитацион ёрдам кўрсатиш 
мақсадида давлат кўп тармоқли ихти-
сослаштирилган мактабгача таълим 
ташкилотларини коррекцион, педаго-
гик ва реабилитация ускуналари би-
лан жиҳозлаш дастури амалга оши-
рилмоқда. Унинг биринчи ва иккинчи 
босқичи доирасида Тошкент шаҳрида-
ги кўп тармоқли ихтисослаштирилган 
мактабгача таълим ташкилотлари жи-
ҳозланди. Дастурнинг учинчи босқичи 
доирасида Қорақалпоғистон Респуб-
ликаси ва вилоятлардаги барча кўп 
тармоқли ихтисослаштирилган мак-
табгача таълим ташкилотлари махсус 
жиҳозларга эга бўлди.

Бу саъй-ҳаракатлар тизимда бажа-
рилаётган ишларнинг муайян қисми, 
холос. Беш йилда қилинган ишларни 
батафсил шарҳласак, рақамларни кел-
тирсак, саҳифаларга сиғмаслиги шуб-
ҳасиз. Зотан, мамлакатимизда қисқа 
муддатда мактабгача таълим соҳасида 
улкан ўзгаришларга эришилгани хал-
қаро экспертлар, таниқли мутахассис-
лар томонидан эътироф этилмоқда. 
Бу ҳам керак, албатта. Бироқ биз учун 
энг муҳими фарзандларимизнинг ақ-
лан ва жисмонан расо, руҳан соғлом 
ва баркамол бўлиб улғайишидир. Вақ-
ти келиб, бугунги ишлар самарасини 
давлатимизни тараққий эттириш учун 
жамиятимизга янгича куч бўлиб қўшил-
ган дуркун, соғлом, интеллекти юксак 
йигит-қизлар тимсолида кўрсак, халқи-
миз олдида юзимиз ёруғ, қаддимиз тик 
бўлади.

Агриппина ШИН, 
мактабгача таълим вазири

Бошланиши 1-бетда

ПРЕЗИДЕНТИМИЗНИНГ 2021 ЙИЛ 10 ИЮНДАГИ 
“ҚАМРОВ ДАРАЖАСИ ПАСТ БЎЛГАН ТУМАНЛАРДА 
МАКТАБГАЧА ТАЪЛИМ ТАШКИЛОТЛАРИ ТАРМОҒИНИ 
КЕНГАЙТИРИШ БЎЙИЧА ҚЎШИМЧА ЧОРА-ТАДБИРЛАР 
ТЎҒРИСИДА”ГИ ҚАРОРИ ИЖРОСИ ДОИРАСИДА 50 ТА 
МАКТАБГАЧА ТАЪЛИМ ТАШКИЛОТИНИ ҚУРИШ ВА 
БУНИНГ НАТИЖАСИДА 7 МИНГ 500 ЯНГИ ЎРИН ОЧИШ 
УСТИДА ИШ ОЛИБ БОРИЛМОҚДА.

МАМЛАКАТИМИЗДА БОШЛАНГАН ЙИРИК ИСЛОҲОТЛАРНИНГ 
БАРЧАСИ БИР МАҚСАДГА ҚАРАТИЛГАН: ХАЛҚ ДАВЛАТДАН, 
ҲАЁТИДАН РОЗИ БЎЛСИН! БУ БОРАДА КАТТА ИШЛАР 
АМАЛГА ОШИРИЛАЁТГАН БЎЛСА-ДА, АЙРИМ ҲУДУДЛАРДА 
ВАЗИФАЛАРНИ БАЖАРИШДА СУСТКАШЛИККА ЙЎЛ 
ҚЎЙИЛАЁТГАНИ СЕЗИЛМОҚДА. ПРЕЗИДЕНТИМИЗ УЧТЕПА 
ТУМАНИГА ТАШРИФИ ДАВОМИДА ШИРИН МАҲАЛЛАСИДАГИ 
КЎП ҚАВАТЛИ УЙЛАР ҲОЛАТИНИ ЎРГАНДИ, АҲОЛИ 
МУАММОЛАРИ БИЛАН ТАНИШДИ. 

2022 йил 16 декабрь, 256-сон

Сўзимизни буюк адибимиз 
Абдулла Қодирийнинг ўғли 
Ҳабибулла Қодирийнинг “Отамдан 
хотира” китобидан олинган 
қуйидаги ажиб бир лавҳадан 
бошлашга тўғри келди.

Жамоат транспортидаги 
қулайлик аҳоли кайфиятида 

бўй кўрсатади

Аксарият одам эрталаб ишга шоша-
ди. Ўқувчилар, талабалар ўқишга отла-
нади. Манзилни яқин қилишда энг қулай 
жамоат транспорти — автобус. Автобус-
лардаги хизмат аҳоли кайфиятига, ал-
батта, таъсир қилади.

Сўнгги йилларда минглаб аҳоли ту-
рар жойлари қад ростлади, пойтахти-
миз аҳолиси сони ошди, шаҳар кенгай-
ди. Шунга яраша жамоат транспортидан 
фойдаланувчилар кўпайди. Айни пайт-
да пойтахтимизда кунига 1 миллион 300 
минг йўловчи жамоат транспортидан 
фойдаланмоқда. Кунлар кескин совиб 
кетиши ёки йўлларда яхмалак ҳосил 
бўлиши шундоқ ҳам оралиқ вақти чўзи-
либ бораётган автобусларнинг аҳолига 
сифатли хизмат кўрсатишига салбий 
таъсир этади.

“Тошшаҳартрансхизмат” АЖ  раиси 
Анвар Жўраевнинг таъкидлашича, 
жамоат транспортидаги оралиқ вақт 
аҳолига сифатли хизмат кўрсатишга 
халақит бераётган илк сабаблардан 
биридир. Шунингдек, автобуслар етиш-
маслиги асосий муаммолардан. Давла-
тимиз раҳбарининг айни вақтида соҳага 
эътибори, тизимда тезкор чоралар кў-
риш бўйича топшириқ бериши халқни 
ўйлаб ташланган муҳим қадам бўлди. 
Президентимиз ушбу соҳага хусусий 
секторни жалб қилиш, уларга керакли 
миқдорда субсидия ажратиш ва бошқа 
имкониятлардан самарали фойдала-
ниш лозимлигини таъкидлади. Мав-
жуд, аммо таъмирталаб автобусларни 
таъмирлаб, тезроқ қатновга чиқариш 
учун ҳаракат бошланди. Бундан ташқа-
ри, 2023 йилда жамоат транспорти бир 
маромда ишлашини таъминлаш ҳамда 
аҳолининг талаб ва эҳтиёжларини тўлиқ 
қондириш мақсадида қўшимча автобус-
лар сотиб олиш лойиҳасини киритиш 
таклифи билдирилди. Бу лойиҳанинг 
амалга ошиши аҳоли учун катта енгил-
лик, қулайлик яратади.

— Автосаройимизда 180 та автобус 
мавжуд, — дейди Учтепа туманидаги 
18-автосарой директори ўринбосари 
Убайдулла Абдуллаев. — Айни пайтда 
130 та автобус йўналишда ҳаракатлан-
моқда. 50 та автобус эса таъмирлан-
моқда. Тонгги 5:00 дан то 23:50 гача 

ИСЛО²ОТЛАР САМАРАСИ ХАЛ¯НИ 
РОЗИ ¯ИЛИШДА АКС ЭТАДИ

ПРЕЗИДЕНТ ТАШРИФИДАН СЎНГ

 автобуслар ўз йўналишида аҳолига 
хизмат кўрсатади. Белгиланган оралиқ 
вақт 10 дақиқадан 15 дақиқагача. Бироқ 
йўналишда бирор автобус бузилиб, таъ-
мирталаб бўлиб қолса, табиийки, ора-
лиқ вақт ўзгаради. Бундан ташқари, йўл 
ҳолати, ноқулай об-ҳаво шароити ҳам 
автобусларнинг оралиқ вақтига салбий 
таъсир ўтказмай қолмайди. Президен-
тимизнинг автосаройимизга ташрифи 
чоғида тизимдаги кўплаб муаммоларга 
ечим топиб берилди. Масалан, давла-
тимиз раҳбари ташаббуси билан яна 
1000 та автобус сотиб олиниб, шаҳри-
миз бўйлаб йўналишларга чиқарилиши 
аҳоли учун катта қулайлик яратади. 
Айни пайтда корхонамиз 22 йўналиш 
бўйича кунига 74 минг йўловчига хизмат 
кўрсатмоқда. Давлатимиз раҳбари, ай-
ниқса, ҳозиргидек совуқ кунларда аҳо-
лига сифатли хизмат кўрсатиш шарт-
лигини алоҳида таъкидлади. Одамлар 
бекатларда совқотиб автобус кутмасин, 
тиқилинчда юрмасин, деди. Шу боис, ку-
чайтирилган тартибда ишлаб, энг оғир 
йўналишларга қисқа муддатда қўшимча 
автобуслар қўйиш чора-тадбирлари кў-
рилмоқда. 

“Давлатимиз раҳбари 
далда берди”

Инсон қайси ишга қўл урмасин, 
меҳр билан бажарса, ўз ишини яхши 
кўрса, виждонан меҳнат қилса, иши-
да барака бўлади, бу иш чарчоқ эмас, 
қувват беради. Ёқубжон Аҳмаджо-
нов салкам 50 йилдан бери автобус 

 ҳайдайди. Отаси ҳам моҳир ҳайдовчи 
эди. Оиладаги уч ўғил ота касбининг 
этагидан тутиб кам бўлмади. Бугун 
“Ўзбекистон Республикасида хизмат 
кўрсатган транспорт ходими” фах-
рий унвони соҳиби Ё.Аҳмаджонов шу 
касбнинг ортидан 4 фарзандни тар-
биялаб, элга қўшди.

— Касбим билан фахрланаман, — 
дейди Ё.Аҳмаджонов. — Халқимизга 
хизмат қилиб, дуо олдим. Давлатимиз 
томонидан фахрий  унвон билан тақ-
дирландим. Қувонарлиси, Президен-
тимиз мен бошқараётган автобусга чи-
қиб, суҳбатлашди. Муаммолар билан 
қизиқди. Маошимизни ошириш, янги 
автобуслар келтириш бўйича мутасад-
диларга топшириқ берди. Автобусга 
табассум билан чиқиб, табассум билан 
хайрлашди. “Бу касб машаққатли” де-
ганида, кўнглимдаги шунча йиллик чар-
чоқлар чиқиб кетди. Давлатимиз раҳба-
ри далда берди, куч-қувват тилади.

Соҳага жалб этилаётган 
замонавий тажрибалар

Аҳоли турар жойларини иссиқлик би-
лан таъминлаш ўз вақтида бажарилиши 
лозим бўлган муҳим масала. Кун сови-
ши билан иссиқлик узатувчи марказлар-
га талаб ортади.

Учтепа ва Чилонзор туманларидаги 
920 дан ортиқ кўп қаватли бино ва ин-
шоот, 100 дан зиёд ижтимоий соҳа объ-
ектига 5-иссиқлик марказидан иссиқлик 
берилади. Қарийб 4 гектар майдондан 
иборат мазкур иссиқлик маркази бар-
по этилганига салкам эллик йил бўлди. 
Соҳа инновацияларга, янги технология-
ларга муҳтож.

Қозонхона 700 гигакалория қувватга 
эга. Ишлаб чиқариш ҳажми 185 гигака-
лорияни ташкил этади. 1 суткада 600 
минг куб метр табиий газ сарфланади. 

Сарф-харажат катта, самара эса нис-
батан кам. Президентимиз иссиқлик 
марказида бўлиб, бир қанча таклиф-
лар билдирди.

— Давлатимиз раҳбари иссиқлик уза-
тиш жараёнини янада такомиллашти-
риш, аҳолига сифатли иссиқлик етказиш 
бўйича топшириқлар берди, — дейди 
“Тошкент иссиқлик маркази” ДУК дирек-
тори Шерзод Султонов. — Эски уску-
налардан босқичма-босқич янгиларига 
ўтиш, модернизация қилиш, қўшимча 
равишда иссиқлик энергияси билан бир-
га электр энергияси ҳам ишлаб чиқариш 
чораларини кўриш бўйича таклифлар 
киритилди. Мавжуд электр энергияси ва 
газни тежаш, тизимга халқаро амалиёт-
да ўзини оқлаган технологияларни тат-
биқ қилиш, муқобил энергия ресурсла-
ри имкониятларидан кенг фойдаланиш 
учун самарали технологияларни қўллаш 
лозимлиги таъкидланди. Давлатимиз 
раҳбари Европанинг ривожланган дав-
латларида самарали фойдаланилаётган 
ихчам иссиқлик марказларини пойтахт 
туманларида аввалига синов, кейинча-
лик кенг қўллаш бўйича ҳам кўрсатма 
берди. Келгусида бу ишлар амалиётга 
татбиқ этилади ва аҳоли учун бу йилги-
дек ҳавонинг кескин совиб кетиши муам-
мо келтириб чиқармайди.

Президентимиз ўзи билан 
илиқлик, ишонч олиб келди

Мамлакатимизда бошланган йирик 
ислоҳотларнинг барчаси бир мақсадга 
қаратилган: халқ давлатдан, ҳаётидан 
рози бўлсин! Бу борада катта ишлар 
амалга оширилаётган бўлса-да, айрим 
ҳудудларда вазифаларни бажаришда 
сусткашликка йўл қўйилаётгани сезил-
моқда. Президентимиз Учтепа тумани-
га ташрифи давомида Ширин маҳал-
ласидаги кўп қаватли уйлар ҳолатини 
ўрганди, аҳоли муаммолари билан та-
нишди. 

—  Бу ерга 1988 йили кўчиб келган-
миз, — дейди 9-уйбошиси Феруза Зоки-
рова. — У пайтлар янги квартал бўлгани 
боис, бу ерлар жуда чиройли эди. Қуюқ 
дарахтзор билан қуршалган уйларга 
тонгда булбул хониши эшитиларди.  
Йиллар давомида кўп нарса ўзгарди. 
Фасадлар, томлар эскирди, атроф ўз 
кўркини йўқотди. Ҳатто кўп қаватли уй 
ёнидаги чиқиндихона ҳам эскилигича 
қолиб кетди. Ҳали у ерни таъмирлай-
миз, ҳали бу ерга эътибор қаратамиз. 
“Эскини ямасанг, эсинг кетади”, дейиша-
ди-ку. Кайфиятимиз ҳам шунга мос бў-
либ қолди. Президентимизнинг маҳал-
ламизга келиши ҳақида эшитдик, лекин 
айнан бизнинг кўп қаватли уйга келиши-
ни умуман тасаввур қилмагандик. Бугун 
барча мутасаддилар шу ерда, катта иш 
бошлаб юборилди. Бу ташриф тарихий 
ҳодиса бўлди, десам янглишмайман. 

Чунки одамларнинг қалбида ишонч 
 пайдо бўлди, умид уйғонди. “Энди биз-
нинг маҳалламизда ҳам ўзгаришлар 
бўлади, энди ҳаётимиз ўзгаради”, деган 
умидбахш ишонч.

Гавҳар Султонбекова 2016 йили Ши-
рин маҳалласига кўчиб келган. Икки 
келини, фарзандлари ва неваралари 
билан яшайди. “Ҳозир ким билан гап-
лашманг, ислоҳотлар ҳаётда бўлаётган 
экан, қоғозларда қолиб кетмаяпти, деб 
ишоняпти. Яқин атрофимиздаги обод 
бўлаётган маҳаллаларни кўриб, ҳа-
вас қилардик. Мана, маҳалламиз ҳам 
эътиборга тушди. Бунинг бир исботи, 
шахсан Президентимизнинг ўзи ҳоли-
миздан хабар олиш учун келгани бўлди. 
Ободонлаштириш ишлари бўляпти. Би-
роқ биз ўзимиздан уялдик. Сабаби эши-
гимиз тагини тозалаб, чиройли қилиб 
ўтирсак, Президентимиз кайфияти кўта-
рилиб кетса, биз ҳам ўзимиздан мамнун 
бўлардик.

“Болалар кўзидан ёш 
оқмасин”

Болажон халқмиз. Боланинг бегона-
си бўлмайди, деган эътиқодида собит 
миллатмиз. Мамлакатимизда етим ва 
ота-она қарамоғидан маҳрум бўлган 
болалар алоҳида эътиборга олинган. 
Давлат томонидан берилаётган им-
тиёзлар натижасида бундай ўғил-қиз-
ларни ўз бағрига олиб, меҳр кўрсатаёт-
ган, тарбия бераётган оилалар сони 
ортиб боряпти.

Учтепа туманининг Найман маҳал-
ласида қад ростлаган оилавий болалар 
уйи давлатимиз ғамхўрлигининг яна бир 
амалий намунаси бўлди. 12 оила учун 
қурилган уйларда барча шароит  муҳайё 
қилинди. Хоналар керакли жиҳозлар 
билан тўлиқ таъминланди. Давлатимиз 
раҳбарининг 1-уйда истиқомат қилув-
чи Давлатовлар хонадонига ташрифи, 

айниқса, оилада камолга етаётган бо-
лажонларнинг қувончига янада қувонч 
қўшди.

— Турмуш ўртоғим автоҳалокатда 
вафот этганида тўнғичимиз Иномжон 
ҳали 6 ёшга тўлмаганди, — дейди Қул-
пинисо Тиллаева. — Кичкинам қўлимда 
эди. Болаларни имкон қадар бировдан 
кам қилмай ўстирдим, тарбияладим. 
Эл-юрт хизматига шай йигитлар бўлди. 
Иномжон Миллий гвардия хизматчиси, 
майор. У дастлаб меҳрибонлик уйидан 
фарзанд асраб олмоқчи эканини айтга-
нида, рости, шундай меҳрли фарзандим 
борлигидан фахрландим. Унинг қарори-
ни қўллаб-қувватладим. Келиним Дил-
дорахон ҳам жуда болажон. 3 қиз, бир 
ўғил дунёга келтирди. Набираларим қа-
торига яна 4 набира қўшилди. Бағримиз 
бутун бўлди. “Қиз фарзанд пешонамда 
йўқ экан”, деган армонларимнинг ўрни 
тўлди. Қаранг, атрофимда олти қиз. Ал-
лоҳ ниятларимга етказди. Қувонарлиси, 
болаларнинг ҳолидан хабар олгани Пре-
зидентимизнинг ўзи келди. Шарт-ша-
роитлар билан танишди. Невараларим 
билан суҳбатлашди, кўнглини кўтарди. 
Президент совғалари топширилди. Дав-
латимиз раҳбарининг самимий сўраши-
ши билан бошланган суҳбат жуда файз-
ли бўлди. Ҳар бир боланинг тақдирини 

ўйлашини, бу борада масъулиятимиз 
катта эканини такрор-такрор таъкидла-
ди. Ўғлим ва келинимга бош бўлиб, бу 
ишончни, албатта, оқлаймиз. Болалар-
нинг барчаси Ватан корига ярайдиган, 
уни кўз қорачиғидек асрайдиган авлод 
бўлиб етишади.

Малика 238-мактабнинг 6-синфида 
ўқийди. Математика энг севимли фани. 
Келажакда дизайнер бўлишни орзу қи-
лади. Қизалоқнинг айтишича, энг катта 
орзуси оила, ота-она меҳри бўлган. Бу-
гун бу орзусига етишди. “Президенти-
миз бизга ота-она меҳрини берди. Яна 
бизга  Президент совғаларини топши-
ришди. Мен жуда хурсандман”, дейди 
Малика.

Қувонарлиси, бугун бу хонадонлар-
да вояга етаётган болалар учун барча 
шароит муҳайё. Ҳатто томорқа ҳам 
бор. Кутубхона болалар билан гавжум. 
Спорт майдончасида кичкинтойлар-
нинг вақти мазмунли ўтади.  Ворк-аут 

майдончалари, ёзги саҳна, хиёбон 
ташкил этилган. “Регистон” ўқув мар-
кази фаолият бошлаши эса нафақат 
оилавий болалар уйи, балки Найман 
маҳалласи ҳамда ёндош ҳудудлар 
ўғил-қизлари учун ҳам катта имконият 
бўлди.

Бугун бу мажмуада ўз оиласидек бир 
маконга эга, ота-оналар бағрида жам 
бўлган болажонларнинг қувончи чексиз. 
Улар давлат ғамхўрлиги остида улғая-
ди. Оиладаги қадриятлар, анъаналар 
билан танишади. Ота-она меҳрини ҳис 
қилади, опа-сингил, ака-ука билан ҳаё-
ти тўкис бўлади. Муҳими, уларнинг кў-
зида ёш бўлмайди, кўнгли кемтик бўлиб 
улғаймайди. Зеро, Президентимизнинг 
бу ислоҳотларни бошлашидан мақсад 
ҳам, аслида, шу.

Башорат ЮНУСОВА,
“Янги Ўзбекистон” мухбири

Бошланиши 1-бетда

ДАВЛАТИМИЗ РАҲБАРИ, АЙНИҚСА, ҲОЗИРГИДЕК 
СОВУҚ КУНЛАРДА АҲОЛИГА СИФАТЛИ ХИЗМАТ 
КЎРСАТИШ ШАРТЛИГИНИ АЛОҲИДА ТАЪКИДЛАДИ. 
ОДАМЛАР БЕКАТЛАРДА СОВҚОТИБ АВТОБУС 
КУТМАСИН, ТИҚИЛИНЧДА ЮРМАСИН, ДЕДИ. ШУ 
БОИС, КУЧАЙТИРИЛГАН ТАРТИБДА ИШЛАБ, ЭНГ 
ОҒИР ЙЎНАЛИШЛАРГА ҚИСҚА МУДДАТДА ҚЎШИМЧА 
АВТОБУСЛАР ҚЎЙИШ ЧОРА-ТАДБИРЛАРИ КЎРИЛМОҚДА. 

БОЛАЖОН ХАЛҚМИЗ. БОЛАНИНГ БЕГОНАСИ 
БЎЛМАЙДИ, ДЕГАН ЭЪТИҚОДИДА СОБИТ МИЛЛАТМИЗ. 
МАМЛАКАТИМИЗДА ЕТИМ ВА ОТА-ОНА ҚАРАМОҒИДАН 
МАҲРУМ БЎЛГАН БОЛАЛАР АЛОҲИДА ЭЪТИБОРГА 
ОЛИНГАН. ДАВЛАТ ТОМОНИДАН БЕРИЛАЁТГАН 
ИМТИЁЗЛАР НАТИЖАСИДА БУНДАЙ ЎҒИЛ-ҚИЗЛАРНИ 
ЎЗ БАҒРИГА ОЛИБ, МЕҲР КЎРСАТАЁТГАН, ТАРБИЯ 
БЕРАЁТГАН ОИЛАЛАР СОНИ ОРТИБ БОРЯПТИ.

Жамият

Хуршид ДЎСТМУҲАММАД,
Ўзбекистон Ёзувчилар 
уюшмаси аъзоси, адиб

52022 йил 16 декабрь, 256-сон

* * *

Эрта кузак эди. Кунларнинг бирида 
оғзим оғриб, милкимда ўйилган бир яра 
пайдо бўлди, ейиш-ичишим қийинлашди. 
Уч тўрт кун у-бу билан чайқаб юрдим. 
Барибир тузалмади, оғриқ зўрайиб, яра 
катталашгандек бўлаверди. Дадам:

— Манноп табибга бориб кўрсат, у 
яра-чақага уста, — дедилар ва қўлимга 
ўн сўмлик пул бердилар.

Тошкентда Манноп табибнинг уйини 
билмаган киши йўқ эди. Себзор маҳалла-
сига бордим. Табиб оқ-сариқдан келган, 
чўзиқроқ юзли, оқ-сариқ соқол-муртли 
киши бўлиб, ташқари ҳовли — меҳмонхо-
насида икки-уч киши билан ўтирар экан.

Табиб беморларни жўнатгач, деди:
— Кел, болам, нима бўлди?
Мен шикоятимни айтдим. У “Бери 

кел-чи”, деб мени ўз ёнига ўтқазди, оғ-
зимни очиб қаради-да, бармоғи учини 
ярамга теккизиб, ҳидлаб кўрди ва:

— Бўпти, ўғлим, сенга ҳозир бир дори 
бераман, уч кунда тузалиб кетасан, — 
деди.

Табиб ёнидаги қутини очиб, майдалан-
ган аччиқтошга ўхшаш бир доридан кич-
кина қоғозга бир-икки отим носвой миқдо-
рида тўкди ва ҳўллаган бармоғини кукун 
дорига теккизиб ярамга босди, сўнг қолга-
нини ўраб берар экан: “Ҳар куни икки маҳал 
мен кўрсатгандай қилиб ярангга босгин”, 
деди. Мен дорини олиб, раҳмат айтдим ва 
пулни узатдим. Табиб пулни олиб, “Пулинг 
кўп-ку”, деди, кўрпачаси тагидан майда 
пуллар олиб, етти сўм узатди ва “Инсоф 
сари барака, ўғлим”, деб қўйди.

Мен яна бир бор раҳмат айтиб, ўр-
нимдан турдим. У:

— Қаердан келдинг, яхши бола кўрина-
сан? — сўради.

— Самарқанд дарвозадан.
— Э, Жулқунбойлар маҳалласиданми, 

кимнинг ўғлисан?
Мен ўзимни танитдим.
— Ие, ие, Жулқунбой оғайнимнинг ўғ-

лиман дегин, ўзинг ҳам ўхшаб кетасан, 
ўтир!

Мен қайтиб ўтирдим.
— Даданг яхшими, қўлидаги яралар 

битиб кетдими?
— Яхшилар, мени сизга йўлладилар.
— Дадангнинг яраси асабдан, ўғлим. 
— У ён-бу ён қараб олгач, аста сўради: 
— Ўзи тинчми, қама-қамадан омонми?
— Ҳозирча омонлар.
— Бирор ерда ишлаяптими?
— Йўқ, доим уйдалар.
— Бўлмаса-чи, ўғлим, — деди табиб 

овозини янада пастлатиб ва атрофга қа-
раб олиб, — ўзинг тушунадиган бола кўри-
насан, гапимни ҳеч кимга айтма, дадангга 
бориб секин айт, у, албатта, ўзини Тош-
кантдан четроққа олсин... Тожикистон 
томонларга бориб, тоғ-тош қишлоқлар-
да соқол-муртини ўстириб, эшак-арава 
миниб, бир тирикчилик ўтказиб турсин. 
Бир кун манови алғов-далғовлар босилиб, 
“омон-омон” бўлганда яна қайтиб келар. 
Бу сўзимни дадангга, албатта, айт, жон 
болам. Буларнинг арқонни узун ташлаб 
қўйганидан хотиржам ўтиравермасин. 
Дадангни ҳам албатта қамашади. Ҳозир 
турмалар тўлиб кетган, отангни қамаш-
га ҳам жой йўқ! Ўзим ана шу табибчилигим 
учун яқинда ўн бир ой қамалиб чиқдим, ўз 
кўзим билан кўрдим, билдим...

* * *
Ҳар қандай тарбия оиладан бошла-

нишига истаганча ибратли мисол кел-
тириш мумкин. Қайси ёшда бўлмасин, 
инсон феъл-атворида, қарашлари, ақи-
далари, ҳаётий тутумларида у болалик-
да қандай оила муҳитида тарбия топга-
ни яққол кўзга ташланиб туради. Зеро, 
комиллик сирлари одатда болаликдан, 
оила муҳитидан топилади. Ҳикоямиз 
қаҳрамони — атоқли шарқшунос олим, 
филология фанлари доктори, Ўзбекис-
тон Республикасида хизмат кўрсатган 
ёшлар мураббийси, “Меҳнат шуҳрати” 
ордени соҳиби профессор Абдураҳим 

ИЛМ-ФАН ФИДОЙИЛАРИ

Сўзимизни буюк адибимиз 
Абдулла Қодирийнинг ўғли 
Ҳабибулла Қодирийнинг “Отамдан 
хотира” китобидан олинган 
қуйидаги ажиб бир лавҳадан 
бошлашга тўғри келди.

Маннонов ҳозиргина танишганимиз 
Манноп табибнинг невараси, ўша ин-
сон, ўша оила муҳитида дунёга келган, 
тарбия ва камол топган зиёли шахс. У 
кишининг тийнатидаги шарқшуносликка 
мойиллик-майл бир шингил тасвирлан-
ган оила муҳитининг меваси, шарофа-
ти, десак, хато бўлмас?!

Абдураҳим Манноновнинг инсоний 
фазилатлари, шарқшунос олимлик хусу-
сиятлари, раҳбарлик салоҳияти ҳақидаги 
ҳикоялар алоҳида жилдга жо бўлишга ло-
йиқ. Таниқли шарқшунос олим, профес-
сор Аҳмаджон Қуронбеков сўзлари би-
лан айтганда, “Абдураҳим Манноновнинг 
ёшликдан юксак одобли, илмга чанқоқ, 
олдига қўйган мақсадларига эришишда 
метин иродали қилиб тарбиялашда отаси 
Абдумутал Манноновнинг шахсий ўрнаги 
ва маънавий таъсири кучли бўлган. Аб-
думутал ака Тошкент шаҳридаги 85-мак-
табнинг директори сифатида кўп йиллар 
меҳнат қилган. Юксак зиёли, одамохун 
киши эди...”.

* * *
“Шарқ” тушунчаси илмий атама сифа-

тида кўплаб халқ ва миллатлар мада-
ниятининг ўзига хос уйғунлигидан иборат 
цивилизицияни акс эттириши тарихий 
тараққиётнинг бемисл ютуқларидан бири-
дир. Ушбу омил, неча юз йилдирки, илм-
тафаккур эгаларини Шарқни билишга, ўр-
ганишга ундайди, рағбатлантиради. 

Бу дунёга кириб боришнинг, уни инки-
шоф этишнинг бирдан-бир йўли эса шарқ-
шунослик фани, шарқшунослик илми, 
шарқшунослик тафаккуридир!

Ҳаётий реаллик ва илмий тафаккур 
маҳсули бўлмиш ушбу фан Шарқнинг 
ўзидек бепоён, бесарҳад. Шарқшунослик 
фани қачон, қаерда, ким томонидан, қан-
дай сабабларга кўра кашф этилган, деган 
саволга аниқ-тиниқ жавоб йўқ. Назари-
мизда, масалани мураккаблаштиришнинг 

ҳожати ҳам йўқ, зеро, оддий табиий-
мантиқий нуқтаи назардан ёндашилса, 
Шарқнинг ўзига хос табиати, руҳи-нафа-
си, маданияти, тафаккур тарзи, таровати 
олис-олис йиллар, замонлар оша юксак 
инсоний қадрият даражасига кўтарилди, 
ана шу ўзига хослик Шарқни дунёнинг 
бошқа минтақаларидан фарқлантирди, 
аста-секинликда мазкур тафовут Шарқни 
бор жозибаси, мўъжизаси, сир-синоатла-
ри билан билиш ва ўрганиш майли-эҳтиё-
жини келтириб чиқарди. 

Шарқшунослик илми вужудга келди. 
“Шарқшунослик” — ниҳоятда кўп фан-

ларни қамраб олувчи умумлашма ном. Бу 

қамров манзарасини тўкисроқ тасаввур 
қилиш учун устоз Абдураҳим Маннонов-
нинг қуйидаги таърифи ёрдамга келади: 
“Ушбу соҳа доирасига кирувчи барча фан-
лар бир-бири билан алоқадор, узвий боғ-
ланган, бири иккинчисини тўлдирадиган 
фанлар комплексидан иборат бўлиб, Ши-
молий Африкадан тортиб, Яқин, Ўрта ва 
Узоқ Шарқ мамлакатларига кирувчи барча 
ҳудуд ва давлатларнинг халқлари тили, 
адабиёти, фольклори, этнографияси, гео-
графияси, қадимий ва замонавий тарихи, 
фалсафий қарашлари, динлари, ички ва 
ташқи сиёсати, иқтисодиёти, давлат тузи-
лиши, геосиёсий ва геостратегик муноса-
батлари, ижтимоий тараққиёт босқичлари, 
моддий ва маданий манбалари каби яна 
ўнлаб соҳаларни илмий-амалий ўрганишга 
қаратилган улкан билим дунёсидир”. 

Мазкур таъриф тарихи бир асрдан 
ошиб бораётган ўзбек шарқшунослик фа-
нининг фаолият майдони-панорамасини 
белгилаб беради, десак ҳам янглишмай-
миз. Зеро, ХХ аср бўсағасида вужудга кел-
ган ўзбек шарқшунослик фани айни мус-
тақиллик йилларида жаҳон шарқшунослик 
илми пешқадами, карвонбошиси мавқеига 
кўтарилди. 

* * *
Замонавий ўзбек шарқшунослик фанига 

одатда ХХ асрнинг 20-йилларида, аниқро-
ғи, 1918 йилда Тошкентда Туркистон шарқ-
шунослик институти ташкил топиши би-
лан асос солингани тилга олинади. Бироқ 
шу ўринда бошқа бир тарихий ҳақиқатни 
эътироф этмаслик ҳам мумкин эмас. Гап 
шундаки, ўлкамизда қадим-қадимдан илм-
фан юксак даражада қадрланган. Олий 
таълим мақомидаги мадрасаларнинг тор 

ва  нимқоронғи ҳужраларидан башарият 
онгу тафаккурини ёритувчи чироқлар ёққан 
машҳур сиймолар етишиб чиққан. Яъни 
оддийгина “мадраса кўрган” ибораси мо-
ҳиятида оламга татигулик маъно-мазмун 
яширинган. Бошқача айтганда, Туркистон 
шарқшунослик институти ўша мадраса 
ҳужраларида бошланган илм-фан изла-
нишларининг мантиқий давоми эди.

1924 йилда институт янги ташкил этил-
ган Ўрта Осиё давлат университетига фа-
культет мақомида қўшилди. 1944 йилда 
эса Ўрта Осиё давлат университети (ҳо-
зирги ЎзМУ) шарқ факультети қайта тик-
ланди. Эътиборлиси, мазкур факультет 
нафақат Ўзбекистон ва Марказий Осиё 
республикалари, балки собиқ шўролар ҳу-
дудидаги, ҳатто олис-яқин хориж давлат-
лари учун малакали шарқшунос кадрлар 
етиштириш марказига айланди. 

Умумлаштириб айтганда, ўзбек шарқ-
шунослик соҳасининг тараққиёти уч асо-
сий йўналишда кўзга яққол ташлана бош-
лади. Биринчиси, замонавий олий илмий 
даргоҳ қарор топгач, у мустаҳкам заминга 
эга бўла бошлади. Иккинчиси, янги тип-
даги залварли шарқшунос олимлар ав-
лоди шаклланди. Учинчиси, ана шу икки 
йўналишдаги тараққиёт соҳа қамрови 
кенгайишига, изланишлар салмоғи оши-
шига мустаҳкам замин яратди. Убайдулла 
Каримов, Азизхон Қаюмов, Бўрибой Аҳ-
медов, Раҳима Аминова, Шоислом Шо-
муҳамедов, Алибек Рустамов, Мўбинжон 
Баратов, Абдулаҳад Муҳаммаджонов, Су-
йима Ғаниева, Асомиддин Ўринбоев син-
гари фанимизнинг ардоқли намояндалари 
миллий шарқшунослик илми ютуқларини 
янада юқори поғоналарга олиб чиқиш йў-
лида улкан ҳисса қўшди. 

Профессор Абдураҳим Маннонов маз-
кур муҳташам авлоднинг тарбияси, илми, 

тажрибасини олди, авлоднинг энг ардоқли 
анъаналарини давом эттирди, янгиликлар 
билан бойитди, том маънодаги шарқшу-
нос мақомидаги соҳа фидойиси даража-
сига кўтарилди.

* * *
Бўлажак олим талабалик кезлариданоқ 

форс-афғон (пушту) тилларига ихлос қўй-
ди. Ихлос қўйибгина қолмай, ушбу тиллар 
орқали пушту тилли адабиёт, маданият, 
фалсафага қаттиқ берилди. Бу мутлақо 
ўзгача олам, очилмаган қўриқ эди. Қизи-
қиш жиддий изланишлар оламига етакла-
ди. Олий маълумот ёрлиғини қўлга олган 
ёш мутахассисга Москвадаги Шарқшунос-
лик институти аспирантурасига йўлланма 
берилди. Тадқиқотчилик, олимлик сўқмоқ-
лари ХVI-ХVII аср афғон адабиётидаги 
сўфий-пантеистик йўналишларни ўрга-
нишдан бошланди. Қисқа муддатда фан 
номзоди унвонини қўлга киритган олим 
ўзи таълим олган институтга қайтди. 

Аввало, тақдир, қолаверса, хизмат бур-
чи унга беназир имконият-иноятни раво 
кўрди — бир неча йил мобайнида Афғо-
нистонда юритган таржимонлик фаолияти 
унинг учун бир умрга татигулик илм, изла-
ниш, ўрганиш мактаби вазифасини ўтади. 
Салмоқли тадқиқот мавзу йўналишлари 
ўша кезларда туғилди. Афғонистонлик 
адабиётшунос олим ва мутахассислар 
билан яқиндан танишув-мулоқотлар, суҳ-
батлар самараси ўлароқ, у афғон мумтоз 
даври — равшанийлар даври адабиётини 
махсус ўрганишга аҳд қилди. Афғонистон-
даги мўътабар журналларда пушту тили-
да дастлабки илмий мақолаларини чоп 
эттирди.

* * *
Абдураҳим Маннонов бежиз афғон 

халқи тарихининг ХVI-ХVII юз йиллигига 
мурожаат этмади. Қабила-қабила бўлиб 
умргузаронлик қилаётган, турмуш ма-
шаққатларига “тўйинган” халқ ҳаётида 
уйғониш, ўзгариш палласи етилди. Адоғи 
ва миқёсини кўз илғамайдиган, узлуксиз 
давом этаётган тенгсизлик оддий фуқаро-
нинг сабр косасини тўлдирди. Норози халқ 
ҳаракати “равшанийлар” номини олди. 
Ҳаракатнинг етакчиси ва ғоявий раҳбари 
халқ орасида “Пири рўшон” (рўшнолик 
пири) мартабасини олган, нуфузи ғоятда 
баланд Боязид Ансорий ибн Абдуллоҳ 
(1521-1572) эди. 

Мамлакатимизда Президентимиз ғоя 
сифатида олға сурган Учинчи Ренессанс 
орзусида яшамоқдамиз, барча орзу-ҳа-
васларимиз ушбу улкан мақсад-маслакка 
мустаҳкам пойдевор қуришга қаратилган 
экан, инсон қадр-қимматини ҳар қачон-
гидан улуғлашга ҳаракат қилмоқдамиз. 
Қайси замонларда яшаб ўтган бўлмасин, 
миллий ва умумбашарий тафаккур имора-
ти тикланиши йўлида ҳисса қўшган буюк 
аждодларимиз номини бугунги маънавий 
бойлигимиз қаторида улуғламоқдамиз. 
Бинобарин, девор-дармиён қўшнимиз аф-
ғон халқи ҳам ўтмишда яшаб ўтган ўз улуғ 
зотлари, сиймолари билан тўла равишда 
фахрланишга ҳақлидир. 

Боязид Ансорий мураккаб ҳаёт йўлини 
босиб ўтган, илми чуқур, умри-салоҳия-
тини заҳматкаш халқ фаровонлиги йў-
лига сафарбар этган, ислом таълимоти 
софлиги учун курашган, бидъатга қарши 
маърифат байроғини баланд кўтарган 
инсон эди. Ўнлаб қимматли асарлари қа-
торида унинг пушту, форс (дарий), араб 
ва панжоб тилларида битилган фунда-
ментал “Хайр ул-баён” (“Хайрли хабар”) 
асари равшанийлар таълимотининг тў-
лиқ, изчил йўриқномаси сифатида омма-
лашган эди. 

Мўйсафид Шарқ қадимдан комил ин-
сон тимсолини излаганини, комиллик 
сари олиб чиқувчи маънавият пиллапоя-
лари авлоддан-авлодга ардоқлаб, сақлаб 
келинганини биламиз. Боязид Ансорий 
таълимоти эса саккиз поғонадан ташкил 
топган. Булар: шариат, тариқат, ҳақиқат, 
маърифат, қурбат, васлат, ваҳдат, сукунат. 

Яратгувчининг васлига — ҳақиқатга 
етишмоқликни Ансорий ҳазратлари суку-
нат деб атайди. “Балиқлар қай ҳолатда 
бўлмасин, — деб ёзади Боязид Ансо-
рий Аллоҳ таоло тилидан, — сувдан юз 
ўгиролмаганларидек, одамлар ҳам бет-
ларини қаёққа бурмасин, менга қараган 
бўлади”.

Жафокаш афғон халқининг бундан 
беш аср муқаддам яшаб ўтган дониш-
манд бир авлиёсифат сиймоси бидъат-
га, жаҳолатга қарши тиш-тирноғи билан 
курашди, исломий эътиқод софлиги ва 
талқини фақат ва фақат илм, илм ва яна 
муқаррар илм орқали таъминланишини 

уқтиришга ҳаётини, билимини, кечмиши-
ни бахшида қилди.

Боязид Ансорий номини, унинг аф-
ғон халқи тарихида ўчмас из қолдирган 

 асарини эса атоқли ўзбек шарқшунос оли-
ми Абдураҳим Маннонов кашф этди, дун-
ёга танитди! 

* * *
Шу тариқа заҳматкаш олим Абдураҳим 

Маннонов илмий изланишларининг да-
воми афғон халқи тарихида фавқулодда 
бурилиш нуқтасига айланган равшаний-
лар адабиёти сарчашмаларини ўрганиш-
га қаратилди. “Равшанийлар адабиёти” 
истилоҳининг таркибида инсон, халқ ва 
жамият ҳаётининг деярли барча муҳим-
дан-муҳим соҳалари, жабҳалари қамраб 
олинганди. 

Равшанийлар таълимоти, унинг ғоявий 
дарғалари шафқатсиз қарама-қаршилик-
ларга дуч келди. Таълимотлар қарама-
қаршилигига қонли тўқнашув-муҳораба 
майдонларида ойдинлик киритишга ури-
нишлар тарих саҳифаларига битилди. 
Бироқ жонини даққи фикрни, қотиб қолган 
дунёқарашларни жойидан жилдиришга 
бағишлаган зотлар ўзлари илгари сурган 
ғояларни кенг омма онги-шуурига сингди-
риш йўлларини топдилар, бунга эришди-
лар. Ўзбек шарқшунос олими Абдураҳим 
Маннонов кўп йиллик изланишларининг 
маҳсули бўлмиш “Равшанийлар адабиё-
ти” (“Рошанийская литература”) фунда-
ментал маҳобати, салмоғи билан жаҳон 
шарқшунослик фанида алоҳида воқеа 
бўлди. Таниқли шарқшунос олим, профес-
сор М.Имомназаров тўғри таъкидлагани-
дек, “Равшанийлар адабиёти бўйича бу 
даражада мукаммал асар на Афғонистон-
нинг ўзида, на Европа шарқшунослигида 
ҳануз яратилган эмас”.

* * *
Ватанимиз мустақиллиги арафасида 

Тошкент давлат шарқшунослик институ-
ти ташкил этилди. Жуғрофий маънодаги 
шарқий минтақанинг дунёдаги ижтимоий-

сиёсий нуфузи, салмоғи ошгандан-ошди, 
Шарқ мамлакатлари глобал майдонда ўз 
овози, ўз мустаҳкам ўрнига эга бўлиб бо-
раётгани реал ҳақиқатга айланди. Табиий, 
бу қадар улкан глобал-тектоник силжиш 
жаҳон шарқшунослик фани ва намоянда-
лари зиммасига янгидан-янги вазифалар 
юклади. Ўзбекистондаги соҳага ихтисос-

лашган муассасалар қатори Тошкент дав-
лат шарқшунослик институти фаолиятини 
янги талабларга муносиб мавқега кўтариш 
борасида жуда катта ислоҳот жараёнла-
рини босиб ўтди. Олий илмий даргоҳнинг 
нуфузини ошириш, унга мутлақо янгича 
тус бериш, ўқув ишларини янги замон 
талаблари даражасига кўтариш кўплар 
қатори дастлаб факультет декани, сўнг 
институт проректори (1994-2003), сўнгра 
ректори (2007-2019) вазифаларини адо 
этган Абдураҳим Маннонов зиммасига 
тушди. Устознинг, айниқса, ректорлик ла-
возимидаги йилларида институт ҳаёти 
тубдан янги босқичга кўтарилди.

Ўтган йиллар мобайнида институт-
нинг миқёси, қамров ва кўлами шу қадар 
янги босқичга кўтарилдики, талабаларни 
ўқитиш, уларга таълим бериш, соҳанинг 
юксак профессионалларини етиштириш, 
илмий тадқиқотлар кўламини мисли кў-
рилмаган миқёсга олиб чиқиш олий илмий 
даргоҳ фаолиятининг концептуал шиори-
га айланди. 

Кадрлар салоҳияти соҳа тараққиёти-
га, соҳа тараққиёти олий илм даргоҳи — 
институт кўлами ортишига уланиб кетди. 
Хусусан, 2020 йил 16 апрелда Президен-
тимизнинг “Шарқшунослик соҳасида кадр-
лар тайёрлаш тизимини тубдан такомил-
лаштириш ва илмий салоҳиятини ошириш 
чора-тадбирлари тўғрисида”ги қарорига 
кўра, Тошкент давлат шарқшунослик уни-
верситети ташкил этилгани ҳам илмий, 
ҳам тарихий, ҳам ижтимоий-сиёсий, ҳам 
халқаро миқёсда, ҳеч муболағасиз, инқи-
лобий аҳамият касб этди.

* * *
Жаҳон саҳнасида кечаётган жараёнлар 

шарқшунослик соҳаси олдига ҳар қачонги-
дан долзарб, мураккаб ва муҳимдан-му-
ҳим вазифаларни кўндаланг қўймоқда. 
Мазкур вазифаларнинг бор мураккаблиги-
ни ҳис-идрок этиш, назарий билимларни 
янгилаш ва чуқурлаштириш, илмий ютуқ-
ларни ҳаётга татбиқ этиш кўпни кўрган, 
тажрибали мутахассисларни сафарбар-
ликка чорламоқда. Бутун ҳаётини, билим 
ва тажрибасини соҳа равнақи йўлига 
сафарбар қилган устоз олимнинг “Шарқ-
шунослик масалалари” деб номланган 
фундаментал асарида баён этилган ва 
илгари сурилган ғоя, таклиф ва мулоҳа-
залар салкам 60 йиллик ҳаётий ва илмий 
тажрибалар маҳсули эканини кўриш қийин 
эмас (20 га яқин монографик тадқиқот, юз-
лаб илмий ва илмий-услубий иш, дарслик 
яратиш, Афғонистон адабиётига ва пушту 
тилига доир туркум асарлар, фан номзоди 
ва докторларига илмий раҳбарлик қилиш, 
яна қанчадан-қанча номлар, рақамлар, 
қайдларнинг қай бирини айтасиз?!).

Умумбашариятнинг бундан кейинги 
тараққиёт жараёнларида Шарқнинг иқти-
содий, илмий, маданий ва маънавий қад-
риятларига бўлган қизиқиши орта боради, 
бунинг натижасида жаҳон тамаддунининг 
Шарқнинг азалий ва боқий қадриятлари-
га эҳтиёжи ҳар қачонгидан кўпаяди. Ана 
шу эҳтиёж талабларидан келиб чиқилса, 
янги типдаги юқори малакали шарқшунос 
кадрларга талаб кун тартибида баралла 
бўй кўрсатади. 

“Биринчи манбани ўқий оладиган ва 
уни таҳлилий тадқиқ эта биладиган тала-
балар авлодини етиштириш тизими яра-
тилмоғи ниҳоятда зарур!”

“Ҳар бир ўқитувчи, албатта, олим бў-
лиши, ҳар бир олим малакали ўқитувчи 
бўлиши шарт!” 

“Шарқ мамлакатларининг ички ва таш-
қи сиёсати тамойиллари, уларнинг дунё 
геосиёсатидаги ўрни ва таъсири, Ўзбекис-
тоннинг ички ва ташқи сиёсати, хорижий 
Шарқ ва Марказий Осиё мамлакатлари 
билан ҳамкорлик алоқалари, ички ва таш-
қи таҳдидларни юзага келтирувчи омил-
лар, шулар сингари сиёсий жараёнларни 
аналитик шарҳлаш ва тўғри баҳо бериш 
кўникмаларини шакллантирувчи масала-
ларни дарс жараёнларининг асосий маз-
мунига айлантириш муҳимдир!”

Президент қароридан руҳ олган ҳас-
сос ва устоз шарқшунос олим Абдураҳим 
Маннонов томонидан ишлаб чиқилган шу 
сингари ўнлаб ислоҳий ғоялар универси-
тет жамоаси томонидан амалга оширишга 
киришилди.

Йиллар йилларни қувиб ўтаверади, 
изланишлар давом этади. Шарқшунос-
лик фани глобаллашув асри фани бўлиб 
қолмоқда. Ҳар қандай илм-фан соҳаси, 
тармоғи ва йўналиши эса ўз фидойилари, 
юқори малакали жонкуярлари, йўлбош-
чиларининг саъй-ҳаракати шарофати би-
лангина ривожланади, тараққий топади, 
юксалади.

ШАР¯ШУНОС

Шарқшунослик фани глобаллашув асри фани бўлиб 

йўналиши эса ўз фидойилари, юқори малакали жонкуярлари, 
йўлбошчиларининг саъй-ҳаракати шарофати билангина 
ривожланади, тараққий топади, юксалади.



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-1264.

80849 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Нодир Маҳмудов 
Мусаҳҳиҳ: Насиба Абдуллаева
Дизайнер: Хуршид Абдуллаев

ЎзА якуни — 22:40    Топширилди — 00:00

Маърифат6 2022 йил 16 декабрь, 256-сон

Президентимиз бу қарорда алоҳида 
таъкидлаганидек, “Ўзининг бетакрор 
истеъдоди, юксак матонати ва халқпар-
варлиги билан ўзбек адабиётида ўчмас 
из қолдирган, мустабид тузум даврида 
сиёсий қатағон қурбони бўлган оташин 
шоир, таржимон ва драматург Усмон 
Носир халқимизнинг машҳур фарзанд-
ларидан биридир. Унинг эзгу инсоний 
фазилатлар, Ватанга муҳаббат ва са-
доқат, келажакка юксак ишонч туйғуси 
билан йўғрилган етук бадиий асарла-
рининг халқимиз маънавиятини юксал-
тириш, ёш авлод тарбиясидаги ўрни ва 
аҳамияти беқиёс”. 

Тарихий қарор 
ижросини таъминлаш 
юзасидан қисқа муддат 
ичида кўпгина хайрли 
ишлар амалга оширилди. 
Ўзбекистон Ёзувчилар 
уюшмаси томонидан 
шоирнинг “Танланган 
асарлар”и ҳамда “Усмон 
Носир замондошлари 
хотирасида” китоби 
нашр этилди. “Туркий 
адабиёт дурдоналари” 
100 жилдлик асарлар 
мажмуасида Усмон 
Носир асарлари алоҳида 
жилди ҳамда академик 
Наим Каримовнинг 
“Усмон Носир” 
маърифий романи чоп 
этилди. 

УСМОН НОСИР ТАВАЛЛУДИНИНГ 110 ЙИЛЛИГИГА

“БУТУН УМРИМ 
СЕНИНГ 

Б¡ЙНИНГДА...”

Шоир ҳаёти ва ижоди ҳақида ҳикоя 
қилувчи ҳужжатли фильм суратга олин-
ди, драматик асарлар саҳнага қўйилди. 

Наманган шаҳрининг Ҳуррият кў-
часида, Заҳириддин Муҳаммад Бобур 
номидаги маданият ва истироҳат боғи 
атрофида Усмон Носир хиёбони бунёд 
қилинди. Шоирнинг ҳайкали ўрнатилди. 
Усмон Носир музейи ва ёшлар кутуб-
хонаси ташкил этилди. Тошкент шаҳри 

Юнусобод туманидаги кўчалардан би-
рига Усмон Носир номи берилди. 

Ўзбекистоннинг Россия Федерация-
си Новосибирск шаҳридаги бош кон-
сулхонаси томонидан Кемерово ви-
лояти раҳбарияти билан учрашувлар 
ўтказилиб, Кемерово шаҳри (Кузбасс) 
марказий хиёбонига шоир ҳайкалини 
ўрнатиш масаласи кўриб чиқилди. Ёд-
горликнинг очилиш маросими шу йил 
октябрь ойига мўлжалланган эди, ле-
кин шароит тақозосига кўра келаси йил 
баҳор фаслига қолдирилди.

Консулхонамиз ташаббуси билан 
Кемерово маданият марказлари, кутуб-
хоналари, олий ўқув юртларида ҳам-
да Новосибирск вилояти Ординский 
туманида “Халқлар дўстлиги” халқаро 
фестивали доирасида Усмон Носир 
хотирасига ҳамда ўзбек адабиёти ва 
маданияти тарғиботига бағишланган 
тадбирлар ўтказилди. Тадбирларда 
“Ватандошлар” жамоат фонди вакил-
лари фаол иштирок этди. 

... Усмон Носир чақмоқдай чақнаган 
умри билан бутун борлиқни мунаввар 
этиб кетган чинакам шоирдир. Одат-
да, тамсил келтирилганда, шоирнинг 
“Баргдай узилиб кетсам, унутмас мени 
боғим”, деган сатри кўп эсланади. Ле-
кин минг надоматлар бўлсинки, у қал-
тис ва қаттол замонларда бизнинг бо-
ғимиздан узилиб кетган баргларимиз 
хазон япроқларидек ниҳоятда кўп эди... 
Усмон Носир шабнам томчисидай ти-
ниқ, шабнам қўнган гул ғунчасидай на-
фис, тонг сабосидай ҳамон эсиб турган 
серсурур ва сершукуҳ шеърияти билан 
ҳозирга қадар қалбларга мусаффолик 
бахш этмоқда. 

“Ўз зиммамга катта иш олдим”, дея 
ўзига-ўзи улуғвор мақсад, оламшумул 
вазифа қўйган шоир шеърияти мумтоз 
назмимиз наволаридан наво олган, 
жаҳон шеърияти ҳаволаридан ҳаво 
олган мутлақ янги адабий ҳодисадир. 

“Шеърим, яна ўзинг яхшисан” сатри 
билан бошлангувчи сонетида ғарбона 
шеърий жанрга нозик шарқона дид ва 
шеърий санъат билан жозиб жилолар 
бахш этган. Бу худди ғарб гўзалининг 
сарв қоматига Марғилон атласидан 
қабо кийгизган янглиғ ўқувчини ўз ҳусну 
жамолига мафтун этади:

Юрагимнинг дарди — нақшисан,
Қилолмайман сени ҳеч канда!
Ўт бўлурми ишқи йўқ танда?
Дардимсанки, шеърим, яхшисан.

Сен орада кўприк бўлдинг-да,
Гейне билан ўртоқ тутиндим.
Лермонтовдан кўмак ўтиндим.

Бутун умрим сенинг бўйнингда. 
Саҳарда қон тупурсам, майли,
Мен — Мажнунман, шеърим, 

сен — Лайли! 

Сирожиддин САЙЙИД,
Ўзбекистон Ёзувчилар 
уюшмаси раиси

Дарҳақиқат, Усмон Носир Ғарб ва 
Шарқ шеърияти даҳолари ижодига 
сидқидилдан меҳр қўйган, ҳамиша сўз 
санъатининг олтин ёмбиларини изла-
ган ва янгиликка интилган. Бу қуйида-
ги сатрларда янада яққолроқ намоён 
бўлади:

Сени яхши биламан, гўзал,
Петраркани ўқиганим бор.
Буюк Римнинг Сапфоси азал
Хаёлимни ошиқдай тортар.

Агар сонет санъати пири комили 
ҳазрат Петрарка тирик бўлганида шои-
римизни дуо қилиб, “Баракалла, Ус-
монжон!” дея, албатта, алқаган бўлар 
эди.

Шу боис, Президентимиз қарори-
да Усмон Носирнинг юксак маҳора-
ти таржимон сифатида ҳам алоҳида 
 эътироф этилган. Александр Пушкин-
нинг “Боғчасарой фонтани”, Михаил 
Лермонтовнинг “Демон” асарлари соф 
ўзбекона таржима санъатининг асл на-
муналаридир.

Усмон Носир ҳаёти ва шеърияти ҳа-
қида гапирганимизда, беихтиёр устоз 
Абдулла Ориповнинг қуйидаги изтироб-
ли сўзлари эсимизга тушади:

“Усмон Носир... шундай истеъдод 
эгасики, бамисоли теккан жойини 
куйдиргувчи оловдир. Шоирнинг ғоят 
қисқа умрига назар солган киши жуда 
узоқ ўйларга толиши шубҳасиздир. 
Чунки бу чақмоқдек умрда бениҳоя 
катта имкониятлар ёниб кетганини 
кўриб ва ҳис қилиб турасиз. Усмон 
Носир улуғ ва абадий шеъриятнинг 
дийдасидан томиб улгурмаган шаб-
намдир, у ҳали қаҳқаҳага айланмай 
лабларимизда мангуга қотиб қолган 
ним табассумдир. Унинг шеърлари 
кўз каби тирик, жонли, тутқич бермас 
ҳаёт пораларидир.

Боғларга намозгар салқини тушди,
Гуллар нам баргини қайирди аста.
Офтоб ҳам сув ичар тоғлардан пастда,
Лоладек қип-қизил ўт — шафақ ўчди.”

Мустабид тузум халқ ва миллат фар-
зандлари бошига солган оғир мусибат-
ларни эслар экан, яна бир қумридил 
шоиримиз Муҳаммад Юсуф шундай 
аламли ва армонли сатрларни битади:

Алҳазар, алҳазар, минг бор алҳазар,
Ана, юришибди кийганлари зар.
Қодирийни сотиб шоир бўлганлар,
Меҳробингдан чиққан чаёнларинг бор.

...Қўлинг қадоғига босай юзимни,
Онамсан-ку, оғир олма сўзимни.
Қайинларга айтиб “Қаро кўзим”ни,
Сибирларда қолган Усмонларинг бор.

Давлатимиз раҳбарининг қарори Ус-
мон Носир ҳаёти ва ибратли ижодини 
янада кенгроқ ва теранроқ ўрганиш 
ҳамда тарғиб этиш учун имконият ва 
шарт-шароитлар эшигини кенг очиб 
берди. Оташин шоир ўз шеъри ва ижо-
ди зиммасига катта масъулият юклар 
экан, бундай шеърий иқрор билан ўз 
эътиқодини изҳор этади: “Бутун умрим 
сенинг бўйнингда!..” 

Ҳақиқатан, шоир хотираси, унинг 
номи, ёди олдида барчамиз бирдек 
масъул ва қарздормиз. Бу мўъжизавий 
шеъриятни навқирон авлод қалбига жо 
айлаш ҳар биримизнинг бўйнимизда, 
яъни зиммамиздаги муқаддас бурчи-
миздир. 

Не тонг эди,
изғиринлар заҳрини тотдинг,
Дастурхонда музтар қолди
қанду наботинг.
Шаҳидларнинг номларидир
ҳар бир работинг,
Абадий ёд эрур асли
Адабиётинг,
Чўлпон, Фитрат, Қодирий
ҳам Усмоним Ватан!..

Якун топиб бораётган йилимизда 
бизни қувонтирадиган адабий 
байрамларимиз жуда кўп бўлди. 
Хусусан, давлатимиз раҳбарининг 
“Оташин шоир, таржимон 
ва драматург Усмон Носир 
таваллудининг 110 йиллигини 
кенг нишонлаш тўғрисида”ги 
қарори адабий-ижтимоий 
ҳаётимизда том маънода катта 
тарихий воқеа бўлди. 

Театр фойеси байрамона безати-
либ, китоблар, хусусан, Усмон Носир 
асарлари кўргазмаси ташкил қилинди. 
Кечада таниқли адиблар, илм-фан, 
маданият, санъат намояндалари, 
ижодкорлар, талабалар ва кенг жа-
моатчилик вакиллари иштирок этди.

Тадбир аввалида Кинематография 
агентлиги томонидан суратга олинган 
“Усмон Носир” ҳужжатли фильми на-
мойиш қилинди.

Ўзбекистон Ёзувчилар уюшмаси 
раиси, Ўзбекистон халқ шоири Сиро-
жиддин Саййиднинг сўзларига кўра, 
Усмон Носир шабнам томчисидай ти-
ниқ, биллур шудринг қўнган гул ғунча-
сидай нафис, тонг сабосидай ҳамон 
эсиб турган серсурур ва сершукуҳ шеъ-
рияти билан ҳозирга қадар қалбларга 
мусаффолик бахш этиб келаётир. 

— Усмон Носир шеърлари лирик 
кайфият қуввати, ҳиссиётнинг бе-
такрор бадиий ифодаси билан аж-
ралиб туради, — деди филология 
фанлари доктори, профессор Баҳо-
дир Карим. — “Киприги кўксига соя 
солган қиз” — бу каби муболағалар 
шоир маҳоратидан дарак беради. 
Севинчдан қанот ясаб учиш ҳам, ба-
ланд осмон тубида ёшлигини кўриш 
ҳам унга хос. Шоирнинг тўлқинли 
юрагида шодлик гумбурлаб акс-садо 

беради. Қушларга назар солган шоир 
уларнинг митти “мунчоқ кўзлари”нинг 
қарочиғигача илғайди. Усмон Носир 
қалби, сезими нафосатга тўла. Шоир 
юрагининг шакли, “дарди — нақши” 
шеър эди. Пушкин, Гейне, Лермон-
тов каби дунё шоирлари ҳузурига 
боришда ҳам шеър унга кўприк эди. 

Ёш ижодкорлар — Алишер Сабрий, 
Анвар Ботир ва Эркин Ҳожимуҳаммад 
“Унутмас мени боғим” шеърий компо-
зициясини ижро этганда кўплаб ишти-
рокчилар улар билан бирга оташна-
фас шоир мисраларини ёддан ўқиди. 

Халқаро танловлар совриндори 
Умид Исроилов ҳамда хор жамоаси 
“Юрак” ариясини томошабинлар ҳук-
мига ҳавола этди. Ўзбекистонда хизмат 
кўрсатган артист Беҳзод Муҳаммадка-
римов ҳамда шоир, таржимон Николай 
Ильин Усмон Носирнинг “Денгизга” 
шеърини ўзбек ва рус тилларида ўқи-
ган чоғларида шоирнинг саркаш ва 
озод руҳи кезиб юргандек бўлди. 

Ўзбек Миллий академик драма теат-
ри ижодий жамоаси томонидан Нодира 
Рашидованинг пьесаси асосида ре-
жиссёр Марат Азимов саҳналаштир-
ган “Усмон Носир” спектакли намойиш 
этилганида барча иштирокчилар санъ-
аткорларни давомли қарсак ва юксак 
эҳтиром билан олқишлади. 

Наманган вилоят ҳокимлигининг 
амалий кўмаги билан шоирнинг жия-
ни — Нодира Рашидованинг “Усмон 
Носир” романи икки жилдлик китоб 
ҳолида нашрдан чиқди. Ўзбекистон 
Журналистлар уюшмаси аъзоси, фах-
рий журналист Раҳимжон Ирисовнинг 
“Ўзбекнинг Лермонтови”, “Шеърият 
дийдасида қотган ёш” китоблари дунё 
юзини кўрди.

“Ҳужжатли ва хроникал фильмлар 
киностудияси” ДУК ижодий гуруҳи то-
монидан Фаррух Жабборов адабий 
сценарийси асосида “Усмон Носир: 
ўлим гоҳо зафар келтирар” (режиссёр 
Умид Ҳамдамов) бадиий-публицистик 
фильми суратга олинди. Шунингдек, 
Муқимий номидаги Ўзбекистон давлат 
мусиқали драма театрида Ўзбекистон 
Ёзувчилар уюшмаси аъзоси, ёзувчи 
Жавлон Жовлиевнинг “Усмон Носир” 
пьесаси асосида спектакль премьера-
си бўлиб ўтди.

Наманган вилояти марказидаги эски 
гузарлардан бирига Усмон Носир номи 
берилди. Шоирнинг онаси — Холамби-
би билан яшаган хонадон аниқланиб, 
у ердаги қаровсиз бино таъмирланди, 
Усмон Носир музейи ва ёшлар кутуб-
хонаси ташкил этилди. Ушбу кутубхо-
на шоир ҳаёти ва ижодига оид экспо-
натлар ҳамда 2000 дан зиёд бадиий 
адабиёт билан таъминланди. Тошкент 
шаҳри Юнусобод туманидаги кўчалар-
дан бири ҳам Усмон Носир номи билан 
аталди.

2022 йил 12 ноябрь куни Наманган 
давлат университетида “Замонавий 
ўзбек адабиёти ривожида Усмон Но-
сир ижодий меросининг ўрни ва аҳа-
мияти” мавзусида халқаро илмий-ама-
лий анжуман ўтказилди.

Ўзбекистоннинг Новосибирск шаҳ-
ридаги бош консулхонаси томонидан 
Кемерово вилояти “Висотник” уй-жой 
мажмуасида, Томск шаҳридаги “Око-
лица” истироҳат боғида, Кемерово 
шаҳридаги “Томская писаница” исти-
роҳат музейида Усмон Носир ижодига 
бағишланган адабий анжуманлар бў-
либ ўтди. Шунингдек, Кемерово шаҳ-
рида, Новосибирск вилояти Ординс-
кий туманида бўлиб ўтган “Халқлар 
дўстлиги” халқаро фестивали доира-
сида, Кузбасс давлат техника универ-
ситетида Усмон Носир хотирасига 
ҳамда ўзбек адабиёти ва маданияти 
тарғиботига бағишланган тадбирлар 
ўтказилди. 

Адабий анжуман якунида барча 
иштирокчиларга Усмон Носирнинг 
икки жилдлик “Танланган асарлар”и 
туҳфа этилди. Ушбу китобни варақлар 
эканмиз, шоирнинг 1937 йил авахтада 
ёзилган “Юрак туғёни” шеърига кўзи-
миз тушди: 

Қарға қағиллашда этса ҳам давом,
Булбул навосига эл солур қулоқ.
Жарликда ҳам қайнар, беором қайнар
Эл назари тушган илҳомбахш булоқ. 

Дарҳақиқат, Усмон Носир эл на-
зари тушган, Тангри томонидан сий-
ланган юксак истеъдод соҳиби эди. 
Бу илҳомбахш булоқнинг жилғалари 
юрагимизга ҳамоҳанг туйғулари, ман-
гу ҳаётбахш наволари, Она Ватан 
васфидаги жўшқин оҳанглари билан 
қадрлидир. 

Мухтасар ТОЖИМАМАТОВА,
“Янги Ўзбекистон” мухбири

УНУТМАС МЕНИ БОҒИМ

“ЭЛ НАЗАРИ ТУШГАН 
ИЛ²ОМГО² БУЛО¯”
Президентимизнинг 2022 йил 10 февралдаги “Оташин шоир, 

таржимон ва драматург Усмон Носир таваллудининг 110 йиллигини 
кенг нишонлаш тўғрисида”ги қарори ижроси доирасида Ўзбек 

Миллий академик драма театрида шоир таваллудига бағишланган 
тантанали адабий-бадиий кеча ўтказилди.


